
Къэбэрдей-Балъкъэр Республикэм
и Парламентым и депутатхэр хах

окIадэм и 8-мФ VII  зэхуэсыгъуэ

ЛIыхъужьхэм я щIэблэр къикIуэтынукъым

Я гуащIэм пщIэ егъуэт 

Террорым пэ щIэтынымкIэ комиссэм

Матвиенкэ и гуапэ мэхъу

АДЫГЕЙ. Москва щызэIущIащ Урысейм и Фе-
деральнэ Зэхуэсым ФедерацэмкIэ и Советым и 
Уна фэщI Матвиенкэ Валентинэрэ АР-м и Iэта-
щхьэ КъумпIыл Муратрэ. Абыхэм къаIэтащ 
Адыгэ Республикэм и махуэхэу 2022 гъэм Феде-
рацэмкIэ Советым щрагъэкIуэ кIам къри кIуахэм 
япкъ иткIэ ипщэ палатэм къищтауэ щыта унафэр 
гъэзэщIа зэрыхъум ехьэлIа Iуэху хэр. КъумпIыл 
Мурат къыхигъэщ хьэ хукIащ щIыналъэм зэIузэпэ-
щу зэрызиужьыр, абы и щапхъэуи къихьащ 
«Энем» промпарк инымрэ «Лъагъуэнакъэ» бгы-
лы жэ курорт дахэмрэ къызэ рызэра гъэпэ щар, 
нэгъуэщI ухуэ ныгъэшхуэ зыбжани зэрыщ рагъэ-
кIуэ кIыр.

Матвиенкэ Валентинэ жиIащ Адыгейм унэ-
тIыныгъэ зэмылIэу жьыгъуэхэм къыщихь 
 ехъу лIэныгъэхэр и гуапэ зэрыхъур икIи лъага-

Къэбэрдей-Балъкъэрым мэкъуауэгъуэм и 
 22-м щызэхэтащ Хэку зауэшхуэм хэкIуэда лIы-
хъужьхэм я щIыхькIэ гъэ къэс ирагъэкIуэкI «Фэ-
еплъ шэху уэздыгъэ» дауэдапщэхэр. 

1941 - 1945 гъэхэм екIуэкIа Хэку зауэшхуэм 
зэрыщIидзэрэ илъэс 83-рэ щрикъу махуэм, къалэ-
хэмрэ къуажэхэмрэ дэт фэеплъхэм ябгъэдэту, 
цIыхубэр абы хэкIуэда лIыхъужьхэм яхуэщыгъуащ 
пщэдджыжьым сыхьэти 4-м. Дауэдапщэхэм хэтащ 
КъБР-м и щIалэгъуалэр, ветеран зэгухьэныгъэхэр, 
къулыкъущIэхэр, дзэм хэтхэр, цIыху щхьэхуэхэр. 
«ЩIыхьым и мыужьых мафIэм» и фэеплъым деж 
къыщызэхуэса дзэ Iуэху хэхам и ветеранхэм я   
 гъусэу зэIущIэм хэтащ «Хэкум и хъумакIуэхэр» 
фондым щыщхэр. 

А махуэ дыдэм КъБР-м и Iэтащхьэ КIуэкIуэ Каз-
бек Хэку зауэшхуэм щыщIидза махуэм ирихьэлIэу 
республикэм и цIыхубэм захуигъэзащ: 

«Къэбэрдей-Балъкъэрым щыпсэууэ пщIэ зы-
хуэс щIхэ! 

Ди къэралым и тхыдэм мэкъуауэгъуэм и 22-р 
игъа щIэкIи щыгъуэ махуэу хэтынущ. А махуэм Хэку 
зауэшхуэм щIидзауэ щытащ. 

 ХэщIыныгъэшхуэ ягъуэту, гугъуехьышхуэ яшэчу, 
 къарууэ яIэр зэщIагъэуIуэри, ди япэ итахэм Хэкур 
яхъумэфащ, дунейпсо цIыхубэм я бий бзаджэ на-
цизмэм текIуащ. ТекIуэныгъэм и уасэу ди къэра-
лым цIыхупсэ мелуан 27-рэ щIитащ. Къэбэр-
дей-Балъкъэрым щыщу цIыху мин 40-м нэс яхэтащ 
зауэ губгъуэм къинахэм. Ди щхьэр яхудогъэщхъ 
зауэ гущIэгъуншэм ихьахэм. Ахэращ ди къэкIуэну 

махуэр тыгъэ къытхуэзыщIар. Дэ тщыщ дэтхэнэ 
зыми и къалэнщ ТекIуэныгъэм щIата уасэр зыхуэ-
дизыр зыщыдмыгъэгъупщэну. Зауэм и тхыдэм 
 теухуа пэжри тхъумэнущ, абы цIыхубэм яхилъхьа 
къарум зы мэскъалкIи хэдгъэщI хъунукъым. 

Нобэ Хэку зауэшхуэм хэтахэм я къуэрылъху- 
пхъурылъху бынхэр дзэ Iуэху хэхам и IэнатIэм Iуту, 
Урысейм къыщхьэщыт шынагъуэм, нацизмэм 
пэщIэтщ, ди къэралыр зытет псэукIэ хабзэм 
 къы тенэжын, цIыхугъэр щытепщэ и гъащIэр 
 яхъумэн папщIэ. Шэч къытесхьэркъым илъэс 
 79-рэ ипэкIэ зэрыхъуам хуэдэ дыдэу, иджыри 
бийр ха гъащIэу ди ТекIуэныгъэр къызэрысы-          
нум. 

 Хэкур щхьэхуиту къэнэн папщIэ зи гъащIэр зыта-
хэм я цIэхэр зэи тщыгъупщэнукъым!»

КъБР-м и Iэтащхьэ КIуэкIуэ Казбек 
 Къэбэрдей-Балъкъэрым щIэпхъаджагъэ 
къы  щымыгъэхъун IуэхукIэ Террорым пэ-
щIэтынымкIэ комиссэм и зимычэзу зэIу-
щIэ иригъэкIуэкIащ. 

Зэхуэсым хэтащ хабзэхъумэ IуэхущIапIэ-
хэм я унафэщIхэмрэ дзэм и лэжьакIуэхэмрэ. 
Оперативнэ IуэхущIапIэхэм я лэжьыгъэр 
зрагъэуIуащ. 

Республикэм иджыпстукIэ щытыкIэр щы-
зэпIэзэрытщ. ЦIыхубэр шынагъуэ псоми 
щыхъума хъун папщIэ, ягъэзэщIапхъэ псо-
ри и чэзум зэфIагъэкI. 

Гулъытэ хэха хуащIу кIэлъоплъ цIыху 

зэхуэсыпIэхэм, транспорт зэблэкIыпIэхэм, 
щэнхабзэм, егъэджэныгъэм епха IуэхущIа-
пIэхэм, къинэмыщIхэм. 

Республикэм и Iэтащхьэм цIыхубэр хуи-
гъэсэкъащ интернетымрэ хъыбарыбэ зэ-
пыщIапIэхэмрэ къагъэщхьэпэу, хъыбар 
нэпцIхэр зэбгрызыутIыпщыкIхэм я дзыхь 
ирагъэзыным. «Къэбэрдей-Балъкъэрым и 
цIыхубэм солъэIу зыр адрейм щIыпэщIэу-
вэжын щхьэусыгъуэ къэзыгъэхъеину хуей-
хэм зыкърамыгъэгъэпцIэну. Унафэ зыIэ-
щIэлъхэм жаIэм фIэкIа, зыми дзыхь хуэв-
мыщI», - щитхащ КIуэкIуэ Казбек и теле-
грам каналым. 

КIуэкIуэ Казбек хуэзащ ди лъахэгъу, 
Урысейм и Лъэпкъ гвардием Луганск 
ЦIыхубэ Республикэм щиIэ къудамэм и 
унафэщI генерал-майор Мамаев Бузжи-
гит.

АХЭР тепсэлъыхьащ Iуэхугъуэ зэхуэ-
мыдэхэм, нэхъыщхьэу и гугъу ящIащ дзэ 
Iуэху хэхар щекIуэкI щIыпIэхэм щыIэ ди щIа-
лэхэм дэIэпыкъуэгъу яхуэхъунымкIэ зэфIа-
гъэкIыпхъэхэм.

«Нобэ щыIэ щытыкIэр къэплъытэмэ, щIы-
налъэщIэм хабзэр хъумэнымкIэ, шына-
гъуэншагъэр къыщызэгъэпэщынымкIэ 
щыIэ IэнатIэм къулыкъу щепхьэкIын папщIэ 
лIыгъэшхуэ, Iэзагъэ, зэфIэкI къызэрымыкIуэ 
пхэлъу, къищынэмыщIауэ, цIыху мамырхэр 
пхъумэн папщIэ сыт хуэдэ дакъикъэми дзэ 
къалэнхэм узэрыпэрыхьэфын хэлъэт уиIэу 
щытын хуейщ», - жиIащ республикэм и Iэта-
щхьэм икIи Мамаев Бузжигит жэуаплыны-

Урысейпсо къэзакъ зэгухьэныгъэм и 
атаман Кузнецов Виталийрэ Тэрч къэ-
закъыдзэ зэгухьэныгъэм  и атаман Сав-
ченкэ Владимиррэ КъБР-м и Iэтащхьэр 
яхуэзащ.

КУЗНЕЦОВ Виталий УФ-м и Президен-
тым и полномочнэ лIыкIуэу Кавказ Ищ-
хъэрэ щIыналъэм щыIэ Чайкэ Юрий и 
дэIэпыкъуэ гъущ, зауэм и ветеранщ. Уры-
сей Федерацэм и Президентым и 
унафэкIэ Урысейпсо къэзакъ зэгухьэны-
гъэм и атаману хахащ 2023 гъэм и щэкIуэ-
гъуэ мазэм.

Савченкэ Владимир нэгъабэ и жэпуэ-
гъуэ мазэ лъандэрэ езым я фIэфIыны-
гъэкIэ зэхыхьа «Тэрч» гупым яхэту дзэ 
Iуэху хэхар щекIуэкI щIыпIэм щыIащ, 
«Тэрч» батальоным и командирым и къа-
лэнхэр игъэзащIэу. Дыгъэгъазэ мазэм 
Тэрч къэзакъыдзэ зэгухьэныгъэм и ата-пIэщIэхэм зрап щытыну къыхуриджащ.

ЗэIущIэм хэтащ Адыгейм и цIэкIэ сенаторхэу На-
ролин Александррэ Хъупсырокъуэ Муратрэ. 

Iэтауэ ягъэлъэпIэнущ

КЪЭРЭШЕЙ-ШЭРДЖЭС. ДызыхуэкIуэ 2025 
гъэм республикэм къыпэщытщ зэуэ гуфIэ-
гъуэшхуитI игъэлъэпIэну – Хэку зауэшхуэм 
къыщахьа ТекIуэныгъэ Иныр илъэс 80, Чер-
кесск къалэр къызэрызэрагъэпэщрэ илъэс  
200 зэрырикъур. КъШР-м и Iэтащхьэ Темре-
зов Рашид Къэ рэшей-Шэрджэсым и ЦIыхубэ 
Зэхуэсым зыщыхуигъазэм абыхэм хуэфащэу 
зыхуагъэхьэзырыну къыхуриджащ. 

Черкесск къалэр илъэс 200 зэ рырикъур 
ягъэлъэпIэнущ Урысейм и Президентым къыди-
гъэкIа Указым тету. ЩIыналъэм и уна фэщIым 
жиIащ абы зыхуэгъэхьэзырыным теухуа Iуэхухэр 
зэфIэзыхыну республикэ къызэгъэпэщакIуэ ко-
митетым лэжьэн зэрыщIидзар.

Дауи, и мыхьэнэр къыпхуэмы лъытэн хуэдизу 
нэхъ лъагэжщ ТекIуэныгъэ Иныр илъэс 80 
зэрырикъур. Абы и гугъу щищIым Темрезов Ра-
шид къалэхэмрэ районхэмрэ гу лъаригъэтащ 
Хэку зауэшхуэм хэтахэу иджыри республикэм 
щып сэухэм я нэIэ зэрытрагъэтыпхъэм. «Абыхэм 
я псэупIэхэр екIуу хузэрахьэн хуейщ, щыгу-
фIыкIын хуэдэу», - жиIащ КъШР-м и Iэтащхьэм.

Очамчыр щагъэувынущ
АБХЪАЗ. Премьер-министр Анкваб Алек-

сандр щэнхабзэмкIэ министрым и къалэнхэр 
зыгъэзащIэ Смыр Дианэрэ скульптор Габлиа 
Русланрэ епсэлъащ Совет Союзым и ЛIыхъ-
ужь Габлиа Варлам и фэеплъым и проектыр 
зэрагъэхьэзырым теухуауэ.

Правительствэм и Iэтащхьэм гу лъаригъэтащ 
лэжьыгъэ псори мы гъэм и кIэухым зэфIа-
гъэкIын зэрыхуейм. Абы ипкъ иткIэ Габлиа Вар-
лам и фэеплъыр Очамчыр къалэм щагъэувы-
нущ.

УЭРДОКЪУЭ Женя. 

гъэ зыпылъ и къулыкъум ехъулIэныгъэ 
щиIэну ехъуэхъуащ.

ДэIэпыкъуэгъу яхуэхъуну хьэзырщ

Атаманхэм  
яIуощIэ

маным и къуэдзэу ягъэуващ, иужькIэ абы 
и унафэщIу хахащ.

«Тэрчыр» лъэпкъ зэмылIэужьыгъуэм 
къы хэкIахэр зыхэт батальонщ, абы 
 къулыкъу щащIэ ди лъахэгъухэми – Къэ-
бэрдей-Балъкъэрым щыщу езым я 
фIэфIыныгъэкIэ дзэ Iуэху хэхам кIуахэм.

ЗэIущIэм щытепсэлъыхьащ щIалэ гъуа-
лэм я дзэ-хэкупсэ гъэсэныгъэм, дзэ Iуэху 
хэхар щекIуэкI щIыпIэхэм, апхуэдэуи 
«Тэрч» батальоным хэтхэри къызэщIра-
гъэубыдэу, къулыкъу щызыщIэ щIалэхэр 
зэрыдаIыгъыным теухуа Iуэхухэм.

Мэкъуауэгъуэм и 23-м киев режи-
мым аргуэру торрорист щIэпхъаджа-
гъэ илэжьащ, ар къахэуащ Севасто-
поль и цIыхухэмрэ ухуэныгъэхэмрэ. 

КЪАГЪЭЛЪЭТА ракетэм и зэран 
екIащ цIыхуи 120-м, хэкIуэдахэм сабии 
яхэтщ. 

Къэбэрдей-Балъкъэрым щыпсэухэм 

къабгъэдэкIыу хэкIуэдахэм я Iыхьлы-
хэмрэ Севастополь и цIыхухэмрэ зэра-
хуэгузавэр а махуэм и телеграм-кана-
лым кърилъхьащ КъБР-м и Iэтащхьэ 
КIуэкIуэ Казбек икIи итхащ ди республи-
кэр Севастополь зэрыдэщыгъуэр, икIи 
уIэгъэ хъуахэм я узыншагъэр щIэх зэ-
фIэувэжыну ар ехъуэхъуащ. 

«Дагъыстэным и хабзэхъумэ Iэна-
тIэхэм и лэжьакIуэхэмрэ члисэхэмрэ 
щIэпхъаджащIэхэр щатеуам зыри зи-
мылажьэ цIыху хэмрэ полицейскэхэм-
рэ хэкIуэдащ, язы ныкъуэхэр уIэгъэ 
хъуащ. Терактым теухуа уголовнэ 
 Iуэ ху къаIэтащ, - щетх  КъБР-м и Iэта-
щхьэ КIуэкIуэ Казбек и телеграм-ка-
налым.

ХЭКIУЭДАХЭМ я унагъуэхэм, бла-
гъэхэм рэ Iыхьлыхэмрэ, къуэш респуб-
ликэм ис псоми сахуогузавэ. 

Торроризмэм аргуэру зэ къигъэлъэ-
гъуащ цIыхугъэншагъэмрэ Кавказ Ищ-
хъэрэм щытыкIэр щызэIагъэхьэну зэ-
ра мурадымрэ, апхуэдэуи лъэпкъ, дин 
зэгурыIуэныгъэхэр къызэпаудыну зэры-
хуейр. Урысейм и бийхэм яхузэ фIэ-

кIынукъым ар, ткIийуэ дапэщIэувэжы-
нущ. Апхуэдэу щытащ, иджыри щыты-
нущ. 

Къэбэрдей-Балъкъэрым и цIыхухэу 
пщIэ зыхуэсщIхэ! 

Ди республикэм щытыкIэр щызэпIэ-
зэрытщ, псори ди нэIэ щIэтщ, хабзэхъу-
мэ IэнатIэхэм я лэжьакIуэхэр набдзэгуб-
дзаплъэу я къулыкъум пэрытщ, шына-
гъуэншагъэр къызэрагъэпэщ. 

Ныбжьэгъухэ! 
ДяпэкIэ интернетыр къагъэсбэпу со-

циаль нэ сетхэмкIэ, мессенджерхэмкIэ 
хъыбарыпцI куэд кърахьэкIынущ, цIы-
ху  хэр ягъэщхьэрыуэн, зэпэщIэувэны-
гъэхэр къагъэхъеин папщIэ. 

СыныволъэIу ахэр фи фIэщ фымы-
щIыну, хъыбар пэж къэзытхэм нэхъ 
факIэлъыплъыну». 

Ди щIыналъэри якъуэтщ

Дагъыстэным щыпсэухэм яхуощыгъуэ

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

 КъБР-м и Iэтащхьэ КIуэкIуэ Казбек 
лэжьыгъэ IуэхукIэ хуэзащ «ВоенТекс-
тильПром» IуэхущIапIэм и унафэщI 
Атэлыкъ Аслъэн. 

МЫ IУЭХУЩIАПIЭМ и къудамэхэр 
щыIэщ Налшык, Бахъсэн, Къэщкъэтау 
икIи щолажьэ цIыху миным нэс. Абы щад 
къэралыр зыхуэныкъуэ хьэпшыпхэр, 
псом хуэмыдзэу дзэлIхэм я щыгъынхэр. 

«ВоенТекстильПром» IуэхущIапIэм лэ-
жьакIуэхэм къахузэригъэпэщ тыншыпIэ-
хэмрэ улахуэмрэ нэмыщI, соцпакети 
яIэщ. Абы къегъэлъагъуэ и лэжьакIуэхэм 
я гуащIэм пщIэ зэрыхуищIыр. 

А псом къищынэмыщIауэ, IуэхущIапIэр 
ядоIэпыкъу республикэм и кадет школ-
хэм, Балтийскэ флотым щыIэ «Къэбэр-
дей-Балъкъэр» кхъухьым исхэм, жыла-
гъуэ зэгухьэныгъэхэм. 

IуэхущIапIэм къалэн нэхъыщхьэу зы-
хуигъэувыжыр дзэ Iуэху хэхам хэт ди 
сэлэтхэм ядэIэпыкъунырщ. 

Дыгъуасэ Налшык къалэм щекIуэкIа щыгъуэ Iуэхухэм хэтащ 
КъБР-м и Iэтащхьэ КIуэкIуэ Казбек. Севастополрэ Дагъыс-
тэнымрэ къыщыхъуа террорист щIэпхъаджагъэхэм хэкIуэда-
хэм теухуа фэеплъ зэхуэс къызэрагъэпэщат ди республикэм и 
щIалэгъуалэм. «АбыкIэ ди щIэблэм къагъэлъэгъуащ я хьэ-
къыр, урысей жылагъуэм дин, лъэпкъ зэпэщIэтыныгъэр къы-
щызыгъэхъеину хуейхэм арэзы зэрадэмыхъур. 

Фэеплъ щIыпIэм къокIуалIэ республикэм щыпсэухэр, хьэ-
щIэхэр, унафэщIхэр, жылагъуэ зэгухьэныгъэхэм я лIыкIуэхэр, 
цIыху къызэрыгуэкIхэр. 

Къэбэрдей-Балкъэрыр ядощыгъуэ и къуэш щIыналъэхэм. 
Ахърэт нэху Тхьэм къарит хэкIуэдахэм», - щетх КIуэкIуэ Казбек 
и телеграм-каналым. 

Фэеплъ зэхуэс

КIуэкIуэм фIыщIэ яхуищIащ IуэхущIа-
пIэм щылажьэ псоми икIи экономикэм 
зэрызрагъэужьыр, жэуаплыныгъэ яхэлъу 
лэжьыгъэм зэрыпэрытыр зэрыуасэншэр 
жриIащ Атэлыкъым. 

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Губгъуэм  ущымыкъэрабгъэ,
унэм  ущымылIыхъужь.

Лъэпкъ Iущыгъэ:

ЩIэныгъэ

ЩIыналъэм
зрагъэужьынущ

КъуэкIыпIэ Жыжьэ феде-
ральнэ щIыналъэм и хэгъэ-
гухэм мыхьэнэ шхуэ зиIэ 
проектхэр щызыгъэзащIэ 
ин весторхэр дэIыгъыным 
сом меларди 9,5-м щIигъу 
х уаутIыпщынущ. Апхуэдэ 
уна фэм Iэ щIидзащ УФ-м и 
Правительствэм и УнафэщI 
Мишустин Михаил.

СУБСИДИЕХЭР яIэрыхьэ-
нущ нэхъыфIу къалъыта про-
ектхэр зи жэрдэм хьэры-
чэтыщIэу 10-м. Къагъэлъэ-
гъуа лэжьыгъэхэм ящыщщ 
мэкъумэш-промышленнэ 
парк, лыхэкIхэм щелэжь комп-
лекс, хьэщIэщ, зыгъэпсэхупIэ 
щIыпIэхэр къызэIухыныр. 

Гъэмахуэм цIыхур Iуэхум къыщыпэрыкI, 
зыщигъэпсэхун щIыпIэхэр къыщилъы -
хъуэ лъэхъэнэщ. Нэхъыбэм бгылъэхэмрэ 
псы Iуфэхэмрэ къыхах. Зыгъэпсэхуным 
сыт хуэдизу цIыхум и нэгу зригъэужьми, 
сакъын, шынагъуэншагъэмкIэ къызэ ры-
гуэкI есэныгъэхэр иIэн зэрыхуейр псом я 
дежкIи гурыIуэгъуэщ. Ауэ псори цIыхум и 
Iэ илъкъым: езым емылъыта шынагъуэхэу 
и гъащIэм къыщыщхьэщыхьэ къыхокI. 
Мис а щхьэусыгъуэр къалъытэри, иджы-
бла гъэ «Шынагъуэншагъэм и еджапIэ» 
зыфIаща щIалэгъуалэ пэхуэщIэр къыхалъ-
хьащ.

ЕГЪЭДЖЭНЫГЪЭМ и нэщэнэхэр мыма-
щIэу зыхэлъ а жэрдэмыр хуэгъэзащ сабий-
хэмрэ щIалэгъуалэмрэ гузэвэгъуэ хэхуа е 
фэбжь зытехуа цIыхум япэ дэIэпыкъуныгъэр 
зэрырат щIыкIэхэм хуегъэсэным, бгылъэры-
зекIуэ фащэм хащIыкIыу, щытыкIэ къызэ ры-
мыкIуэхэм къызэрыхэкIыжыфын Iэмалхэр 
къагъуэтыфу щIэныгъэ ябгъэдэлъхьэным.

Къэбэрдей-Балъкъэрым мафIэс къэмы-
гъэхъунымкIэ и IуэхущIапIэм и пщIантIэш-
хуэм япэ дерсхэр зэрыщекIуэкIрэ куэд щIа-
къым. Абдеж ныбжьыщIэхэр щагъэгъуэзат 
къупщхьэр къутамэ щIапхъэхэм, гумрэ 
тхьэм былымрэ епха щытыкIэхэм зэрыб-
гъэдыхьапхъэм, лъыр куэду зыфIэкIуэдам 
зэ рыдэIэпыкъупхъэм япыщIа теориемрэ Iэ-
малхэмрэ. Абы къищынэмыщIауэ, а махуэм 
щIалэгъуалэм ирагъэлъэгъуащ мафIэс къэ-
хъумэ, ар зэрагъэункIыфI Iэмэпсымэхэр 
къы зэрагъэсэбэпым, мафIэ зыщIэна щIы-
пIэм узэрыбгъэдыхьэну щIыкIэм.

Налшык къалэм щIыпIэ зэгъуэкIхэм щы-
кIуэдахэр къэзыгъуэтыж икIи къезыгъэл и 
IуэхущIапIэм и лэжьакIуэхэм я зэфIэкIхэм 
щыхагъахъуэ щIыпIэми дерс хьэлэмэтхэр 
щызэхашащ. Апхуэдэу къегъэлакIуэ ныб-
жьыщIэхэм лъэпощхьэпо къахуэхъункIэ хъу-
ну псыежэхым зэрызэпрыкIыфыну Iэмал зэ-
мы лIэужьыгъуэхэм зыщыхуагъэсащ. Абы 
щхьэкIэ Налшык псыежэхым и чэнжыпIэм 
деж Iуэхугъуэ зыбжанэ щрагъэкIуэкIащ: 
бром псынщIэкIэ псы уэрыр зэпаупщIащ, 
кIапсэ зэпрыдзамкIэ псым щхьэпрыкIащ, 
есыкIэ псынщIэкIэ псым икIащ. Псыежэхым 
и ныджитIым я гъунапкъэ лъэпощхьэпор 
 пIалъэ гъэнэхуам къитIасэу къызэранэкIын 
хуейт щIалэгъуалэм. Армырамэ, къыкIэ лъы-
кIуэ Iыхьэм хэтыну хуитыныгъэ яIэнутэ -  
къым.

ЖэрдэмщIакIуэхэм зэраубзыхуамкIэ, псы-
ежэх лъэпощхьэпом пэлъэщар псыIыгъыпIэ 
е псыIущIа хуэдэхэм хэкIуэдэнкIэ шынагъуэ 
зиIэ цIыхур къызэрырагъэл Iэмалхэм итIанэ 
хуагъэсэнущ. Псыежэхым къыщхьэщыкIыу, 
псылъанэ куухэм цIыхур нэхъ псынщIэу щIе-

лъафэ, кIуэдыпIэ хъуа щIыпIэр ныджэм пэ-
жыжьэмэ, цIыхум и къегъэлыныр куэдкIэ 
 нэхъ гугъу икIи кIыхь ещI. Апхуэдэ щытыкIэ 
хьэлъэм къызэрикIыным епха есэныгъэхэ ри 
щIалэгъуалэм зэрыбгъэдалъхьэнум жэрдэм-
щIакIуэхэр иужь итынущ. Егъэджэныгъэ пэ-
хуэщIэр къызэщIэзыкъуэж Iуэхугъуэхэр ще-
кIуэкIынущ Налшык къалэм и щIыпIэ нэхъ 
лъагэ дыдэм - Нартей Iуащхьэм и щыгум. 
ЕджапIэр лэжьэхункIэ щIалэгъуалэм ирата 
щIэныгъэр абдеж щагъэлъэгъуэжынущ.

Къэпщытэныгъэхэм пхыкIа ныбжьыщIэ -
хэм Къэбэрдей-Балъкъэрым мафIэс къэмы-
гъэхъунымкIэ и IуэхущIапIэм къыбгъэдэкIыу 
цIыхум япэ дэIэпыкъуныгъэр егъэгъуэты -
нымкIэ курсхэр къызэрызэранэкIам, «Шы-
нагъуэншагъэм и еджапIэр» къызэраухам 
щы хьэт техъуэ тхылъхэр иратыжынущ.

Iуащхьэмахуэ лъапэм, БгылъэрызекIуэхэм 
я «Шхельда» увыгъэм деж, бадзэуэгъуэ 
мазэм и 1-м щегъэжьауэ и 8 пщIондэ пэхуэ-
щIэм и щIыналъэпсо зэхьэзэхуэхэр ще кIуэ-
кIынущ. Урысей географие зэгухьэныгъэм и 
ЩIалэгъуалэ Хасэм и интернет напэкIуэцIым 
иджыблагъэ кърагъэува хъыбарым къы зэ-
рыхэщымкIэ, абы къэралым и щIыналъийм 
щыщ ныбжьыщIэхэр къыхыхьэнущ. Абыхэ -
ми бгылъэрызекIуэ фащэм хэлъ щхьэхуэны-
гъэхэмкIэ яIэ щIэныгъэр къапщытащ, щы-
тыкIэ къызэрымыкIуэхэм къызэры хэкIы жы-
фын Iэмалхэр зэрызэрагъэуIум ехьэлIа 
гъэунэхуныгъэхэр иращIэкIащ. Къищынэ-
мыщIауэ, щIыналъэпсо зэхьэзэхуэхэм хэ-
тынухэм щхьэкIэ къурш джабэм зэры кIэ-
рыхьэн, къуэладжэ куухэм зэрыщызекIуэн 
 хуей щIыкIэхэм ехьэлIа дерсхэр иратынущ. 
Абы щхьэкIэ Iуащхьэмахуэ и бгы куэщIхэр, 
Кхъуэпс тIуащIэр (Донгуз-Орун), Псыдахэ 
 къуэладжэр (Адыл-су), нэгъуэщI бгылъэхэр 
зэпеуэр щекIуэкI щIыпIэу хахынущ.

«Шынагъуэншагъэм и еджапIэ» щIалэ-
гъуалэ пэхуэщIэм и унафэщI Мокаев Тен-
джыз зэрыжиIэмкIэ, ар Урысей географие 
зэгухьэныгъэм и «Альтаир» щIалэгъуалэ Ха-
сэм и гъусэу къыхалъхьа жэрдэмщ, 2017 гъэ 
лъандэрэ ирагъэкIуэкI. Мы гъэм ар къызэра-
гъэпэщащ КъБР-м Курортхэмрэ туризм 
 хуэ Iу хуэщIэхэмкIэ и министерствэм, Къэбэр-
дей-Балъкъэрым мафIэс къэмыгъэхъуным-
кIэ и IуэхущIапIэм, Урысей географие зэгу-
хьэ ныгъэм и ГъэзэщIакIуэ гупым я нэIэ щIэту.

Зэхьэзэхуэхэм хэтахэм Iэмал яIэнущ бгы-
лъэрызекIуэным, лъахэр къэхутэным, спорт 
дэIэпыкъуэгъу хъуным, шынагъуэншагъэр 
къэ мыгъэхъуным ехьэлIауэ зыIэрагъэхьа 
щIэныгъэмкIэ щIалэгъуалэм ядэлэжьэну, 
 гъуазэ яхуэхъуну, хуэдэ IуэхухэмкIэ унэтIа-
кIуэу къэувыну.

ШУРДЫМ  Динэ.

Кавказ щIыналъэм ижь-ижьыж лъан-
дэрэ щыпсэу лъэпкъхэм ящыщщ адыгэ-
хэр. Абыхэм я тхыдэм, я хабзэм и лъаб-
жьэр къызэрежьэрэ илъэс мин куэд 
 мэхъу, зэман блэкIа куэдым я нэпкъы-
жьэ телъщ. Ар уи фIэщ хъун щхьэкIэ 
ирикъунщ адыгэбзэм и къулеягъыр, абы 
хэт фIэщыгъэхэм я къэхъукIэм, къэ-
гъэщIыкIэм и гъэщIэгъуэнагъыр.

ДИ лъэпкъым и тхыдэм нобэми зэIубз 
мыхъуа и напэкIуэцIхэм ящыщщ абы 
 къадэгъуэгурыкIуэ бзэм - адыгэбзэхэм я 
зэхэлъыкIэ жыжьэр. «Къупщхьэхэм, Iэ-
щэм, кхъащхьэхэм нэхърэ лъэпкъхэм я 
 къекIуэкIыкIам и щыхьэт нэхъ наIуэ щы-
Iэщ, - итхыгъащ нэмыцэ щIэныгъэлI Я. 
Гримм, - ар абыхэм я бзэрщ». Адыгэбзэхэр 
зэлъапсэгъуу къалъытэ. Шэч хэмылъу а 
упщIэм и жэуапыр щептыфынур, а адыгэ-
бзэм къыдэгъуэгурыкIуэ, абы и лъапсэгъу 
бзэхэм а Iуэхугъуэм щаубыд увыпIэм 
 щыгъуазэ зыпщIмэщ. 

Адыгэхэмрэ абхъазхэмрэ зэман жы-
жьэм зы гуп зэрыгъэхъуу щытащ, я цIэ яIэ-
жу, я бзэ яIурылъыжу. Лъэхъэнэ зыбжанэ 
дэкIа нэужькIэщ абыхэм я бзэр - зыбзэу 
щытар, щызэщхьэщыкIар, икIи адыгэбзэ, 
адыгеибзэ, абхъазыбзэ, убыхыбзэхэм яIэ 
зэщхьэщыкIыныгъэхэр къыщыхъуар, дэт-
хэнэ зыми езыр-езыру зыщиужьа лъэ-
хъэнэрщ. 

Кавказ щIыналъэм щопсэу зи гугъу тщIа 
лъэпкъхэм нэмыщI нэгъуэщI куэди, абыхэ-
ми псоми я бзэ яIурылъыжщ. Кавказо-
ведхэм а бзэхэр лIэужьыгъуитIу ягуэшыж: 
КъухьэпIэ Кавказым исхэмрэ КъуэкIыпэ 
Кавказым щыпсэухэмрэ яйуэ.

КъухьэпIэ кавказыбзэхэм хохьэ: адыгэ-
бзэр, адыгеибзэр, абхъазыбзэр, абазэ-
бзэр, убыхыбзэр. КъуэкIыпIэ къудамэм 
 хохьэ гупищрэ - ахэр бзэ зыбжанэу угуэ-
шыжарэ зи щхьэ хущыту бзитIрэ: дар-
гиныбзэ, лакыбзэ, шэшэныбзэ, ингушы-
бзэ, лезгиныбзэ, табасораныбзэ, чамали-
ныбзэ, нэгъуэщI куэди. 

Мы бзэхэм языныкъуэхэр апхуэдизкIэ 
 зэгъунэгъущ, зэщхьщи, лъэпкъ зырыз 
щыпсалъэкIэ зым жиIэр адрейми къыгу-
роIуэ. Псалъэм папщIэ, зэгъунэгъущ 
адыгэ бзэмрэ адыгеибзэмрэ, шэшэныб-
зэмрэ ингушыбзэмрэ, абхъазыбзэмрэ 
аба зэбзэмрэ. 

Япэ дыдэу кавказыбзэхэр къудамэкIэ 
гуэшыныр къыхэзыхьауэ щытар Н. Тру-
бецкойрщ. Япэуи мы щIэныгъэлIыращ 
къэ зыхутауэ щытар кавказыбзэхэр зэры-
зэкIуалIэр икIи методическэ лэжьыгъэ 
зыбжанэ къыдигъэкIауэ щытащ, зэгъэ п-
щэныгъэ-тхыдэ мардэм тету. Н. Трубец-
койм и лъэужьым тету кIуахэм ящыщщ 
француз кавказовед Ж. Дюмезиль, Р. Ла-
фон, Германием щыщ щIэныгъэлIхэу 
 Боуда К., Дитерс Г. сымэ нэгъуэщIхэри. 

Кавказыбзэхэм я тхыдэр хьэлэмэтщ. 
ИжькIэ узэIэбэкIыжмэ, къыпхуэхутэжыр-
къым а бзэхэм я къежьапIэ хъуам и пэ-
жыпIэр. Кавказыбзэм и къудамэхэр зэ-
пыудащ иран, тырку лъэпкъхэм къатеуэн 
щыщIадзам. Абыхэм я зэранкIэ лъэпкъ-
хэм я щхьэ яхъумэжын хуей хъуащ икIи 
щыпсэу щIыпIэхэр ябгынащ, Iэпхъуа-       
хэщ. Дагъыстэныбзэмрэ абхъаз-адыгэбзэ 
 гу пым рэ я фонетикэ ухуэкIэр нэхъ къызэте 

-на хъуащ. Нахъхэм я бзэ къудамэм нэхъ 
 зихъуэжащ. 

Адыгэхэр, абхъазхэр къызытекIыжахэр, 
жыжьэу уIэбэжмэ, щIыналъэ ин яIыгъыу 
щыпсэууэ щытащ Кавказ Ищхъэрэм и кум 
икIи и къухьэпIэ Iыхьэхэм, тенджыз Iуфэ-
хэм. ЩIэныгъэлI цIэрыIуэ И. Дьяконов зэ-
ригугъэмкIэ, ди эрэм ипэкIэ ещанэ, етI-
уанэ илъэс минхэм а щIыпIэм щыпсэуащ 
«абхъаз-адыгэ бзэ гупым щыщ, абхъазыб-
зэ-адыгэбзэхэм я лъапсэу бзэкIэ псалъэ 
гупхэр». 

Кавказыбзэм ирипсалъэхэм я бжыгъэр 
нэхъыбэу къыщахутар 19-нэ лIэщIыгъуэм и 
етIуанэ Iыхьэрщ. Кавказ корпус щхьэхуэм 
и штаб нэхъыщхьэм къызэрихутамкIэ, а 
 зэманым абхъаз-адыгэбзэм ирипсалъэ -
хэр мин 661-рэ хъурт, картвелыбзэм - мин 
611-рэ, дагъыстэныбзэм - мин 500, нахъыб-
зэм - мин 220-рэ, нэхъыбэ дыдэу щытар 
адыгеибзэм ирипсалъэхэрщ. 

Кавказыбзэхэм ящыщу абхъазыбзэр 
зыIурылъхэр исщ Кавказ къурш нэхъыщ-
хьэм и щIыналъэм, абы уебакъуэмэ, 
шапсыгъ диалектым ирипсалъэхэр щоп-
сэу. Абазиныбзэм ирипсалъэхэр щопсэу 
Къэрэшей-Шэрджэсым. Географие и лъэ-
ныкъуэкIэ нэхъ щIыпIэшхуэ зыубыдыр 
адыгэбзэращ: Тэрч псы Iуфэм къыщы-
щIэдзауэ Лабэ псы Iуфэм нэс. Аккинскэ 
диалектым ирипсалъэхэр Дагъыстэным, 
Азербайджаным, Грузием. Нобэ зыри зэ-
рымыпсэлъэж убыхыбзэр къапщтэмэ,      
абы ирипсалъэхэр 1864 гъэм Тыркум Iэп-
хъуауэ щытащ. А псоми къыхэкIыу, 
иужьрей илъэсищэм щIигъуауэ нэгъуэ-
щIыбзэм ижь убыхыбзэм щIихуакъым. 

Зэман зэхуэмыдэхэм Тыркум, Сирием, 
Израилым, Иорданием, Иракым Iэпхъуа-
хэщ бгырысхэр, щхьэусыгъуэ зэмылIэу-
жьыгъуэхэм къыхэкIыу. 

Сыт хуэдэу щымытми, бзэхэм зым ижь 
адрейм щIихуащ. Фонетическэ лъэны-
къуэкIэ нэхъыбэу зокIуалIэ дагъыстэн 
 абхъаз-адыгэбзэ гупыр. Кавказыр этни-
ческэ Iуэхугъуэ лIэужьыгъуэу щыIэ псоми 
языхэзри, куэдми мащIэми, щекIуэкIын 
 хуейуэ къыхуигъэщIа хуэдэщ. Ижь-ижьыж 
лъандэрэ Кавказыр бзэ зэмылIэужьы-
гъуэхэм ирипсалъэ лъэпкъхэр щыпсэу 
щIыпIэу щIыщытым и щхьэусыгъуэхэр 
 мащIэкъым, абыхэм ятеухуауэ литературэ 
къулей щыIэщ. Абы и щхьэусыгъуэ нэ-
хъыщхьэр лъэхъэнэ жыжьэхэм къыщы-
щIэдзауэ Кавказыр тхыдэм и гъуэгухэр 
щызэхэкI щIыпIэу къызэрекIуэкIырщ. Кав-
казым ис лъэпкъхэр нэгъуэщI щIыпIэхэм 
къиIэпхъукIыурэ мыбы къыщызэхуэсауэ 
къэзылъытэ теорие щыIэщ. 

Еджагъэшхуэхэм зэратхымкIэ, а Iуэху 
еплъыкIэм лъэпкъ гуэрхэр мыбы къы-
зэрыIэпхъуам теухуауэ тхыдэм къигъэна 
щыхьэтхэр тегъэщIапIэ ищIурэ, иджыпсту 
Кавказым ис лъэпкъ псоми а гъуэгур 
 къакIуауэ егъэув, ауэ, дауэ щымытми, а  
 теорие зи гугъу тщIым Iуэхур зэрыщытам и 
тэмэмыпIэр зэфIигъэувэжу къэплъытэ 
 хъунущ. Арыншамэ, апхуэдэ щIыналъэ 
 мащIэм апхуэдиз лъэпкъ, абы бзэкIэ 
зэмыIыхьлыхэри яхэту, игъащIэ лъандэрэ 
къыщызэдэгъуэгурыкIуэу фIэщ щIы-
гъуейщ.

ХЬЭМЫКЪУЭ Элеонорэ.

Аруан районым щыIэ 
«Къэбэрдей-Ба лъкъэр 
джэд къаз фабрикэ» Iуэху-
щIа пIэм продукцэ лIэу-
жьыгъуэу къыщыщIагъэ-
кIым и куэдагъым къыха-
гъахъуэ зэпытщ. Иджыбла-
гъэ абы къыщызэIуахащ 
нэкулъ щагъэхьэзыр цех. 
Псори зэхэту апхуэдэ шхы-
ныгъуэ зэмылIэужьыгъуэу 
40-м щIигъурэ полуфабри-
катхэмрэ къыщыщIагъэкI 
абы. 

Къыхэдгъэщынщи, джэд 
фабрикэр «зэхуэщIа» жы-
хуаIэ мардэм тету мэлажьэ: 
джэдыкIэр гъэтIылъыным 
къыщыщIэдзауэ ар джэ ды-
лым нэсыху Iуэхум хамэ къы-
хыхьэркъым, псори езым я 
деж щызэфIагъэкIыж. Абы 
къыхэкIыуи я продукцэхэм 
яIэ фIагъымкIэ адрейхэм 
хэпщIыкIыу къащхьэщокI. 

«Япэм щыгъуэ джэдкъа-
зылыр мыупщIэтауэ е зэпкъ-
рыхауэ гъэщтауэ, гъэдияуэ 
къыщIэдгъэкIыу, тщэуэ щы-
тамэ, иджы абыхэм нэкулъ 
зэхуэмыдэхэр, полуфабри-
катхэр, шхыныгъуэ хэплъы-

Мэкъуауэгъуэм и 21-м 
ЩIэ ныгъэхэмкIэ Дунейпсо 
Адыгэ академием «Аллер-
гологиемрэ иммунологи-
емкIэ IуэхущIапIэм» щри-
гъэкIуэ кIащ зэIущIэ. Ар 
 теухуат  губгъуэжыхап- 
хъэм (амброзием) зэры-
зиуб гъуам,  цIыхум и узын-
шагъэм зэран зэрыхуэ-
хъум, абы зэры пэ щIэт Iэ-
малхэм.

ЗЭIУЩIЭМ хэтащ Iуэху-
щIапIэм илъэс куэдкIэ и 
унафэщIу щыта, РАЕН-м и 
акаде микI, медицинэ щIэ-
ныгъэ хэмкIэ доктор, про-
фессор Хутуевэ Светланэ, 
ЩIДАА-м и щIэныгъэ сек-
ретарь нэхъыщ хьэ, биоло-
гие щIэныгъэхэмкIэ доктор, 
КъБКъУ-м и профессор 
Щхьэгъэпсо Сэфарбий, 
медицинэ щIэныгъэхэмкIэ 
док тор, «КъаббалъкъИн-
турист» ООО-м и унафэщI 
КIыщокъуэ Руслан, меди-
цинэ щIэныгъэхэмкIэ док-
тор, КъБР-м щIыхь зиIэ и 
 дохутыр, «Аллергологиемрэ 
иммунологиемкIэ IуэхущIа-
пIэм» и дохутыр нэхъыщхьэ 
Щоджэн Мадинэ.

- КъызэрахутамкIэ, губ-
гъуэ жыхапхъэр цIыхум нэ-
хъыбэу аллергие къезыт 
къэкIыгъэщ. Ар ди хэкум 
куэду зэры щы кIырагъэнщ 
къызыхэкIыр Къэ бэрдей-
Балъкъэрым щып сэухэм а 
узыфэр нэхъ гуащIэу къазэ-

 КъищынэмыщIауэ, проектхэр 
щагъэзащIэкIэ цIыху мин 
бжыгъэхэр лэжьыгъэ Iэна-
тIэкIэ къызэрагъэпэщыным-
кIэ Iэмал хъарзынэхэр щыIэ-
нущ. 

- Iуэхур йокIуэкI «КъуэкIыпIэ 
Жыжьэ федеральнэ щIы-
налъэм и социально-эконо-
микэ щытыкIэр егъэ фIэ - 
кIуэн» къэрал программэм 
ипкъ иткIэ. Догугъэ апхуэдэ 
унафэм уней хьэрычэтыщIэ 
нэхъыбэ Iуэхум къыхишэну 
икIи зэман гъунэгъум къри-
убыдэу щIыналъэм и эконо-
микэм зиужьыну, абы и цIыху-
хэм я псэукIэр ефIэкIуэну, - 
жиIащ Мишустин Михаил.

И къулыкъум 
текIынукъым

Франджым и Президент 
Макрон Эммануэль къэра-
лым и Парламентым и ищ-
хъэрэ палатэм - Лъэпкъ 
зэхуэсым - и лэжьыгъэм 

 къару имы Iэжу къилъытащ 
икIи хэхыныгъэ щIэхэр ири-
гъэкIуэкIыну къыхилъ хьащ. 
Апхуэдэуи абы жиIащ пар-
ламент хэхыныгъэхэм къри-
кIуэнум емылъытауэ, и 
 къу лыкъум текIын мурад 
зэримыIэр. 

«СЭ сынэфкъым икIи сы-
зэхэщIы кIыншэкъым: со-
лъагъу демократиер зэрыт 
щытыкIэ гугъури зыхызощIэ 
цIыхубэмрэ къэралым и уна-
фэщI хэмрэ зэпэжыжьэ зэ-
рыхъуари. Пэжщ, а зэхущы-
тыкIэм зыри тхуещIакъым, 
ауэ сэ къызолъытэ къэрал 
унафэр зегъэкIуэным зэ-
хъуэкIыныгъэшхуэхэр хэлъ-
хьэн хуейуэ. Фэ дзыхь къыс-
хуэфщI хъунущ 2027 гъэм и 
накъыгъэ мазэ пщIондэ пре-
зидент къулыкъур есхьэкIы-
ну», - итщ къэралым къы щы-
дэкI газетхэм къытрадза абы 
и письмом.

ИрагъэкIуэкIа щIэупщIэны-
гъэхэм къызэрагъэлъэгъуам-

кIэ, Макрон Эммануэль къы-
пэщIэт «Лъэпкъ зэгу хьэ-
ныгъэ» партым папщIэ Iэ зы-
Iэ тынухэр тIукIэ нэхъыбэщ 
президентым и телъхьэхэм 
ейм нэхърэ.

Мэкъуауэгъуэм и 25,
гъубж

ХыдзэлIым и дунейпсо
махуэщ

Славянхэм я зэныбжьэ-
гъугъэмрэ зэкъуэтыны-
гъэмрэ я махуэщ

1939 гъэм къалъхуащ эко-
номикэ щIэныгъэхэмкIэ док-
тор, Тимирязевым и цIэр зе-
зыхьэ академием и профес-
сор, КъШР-мрэ КъБР-мрэ 
щIэ ныгъэмкIэ щIыхь зиIэ я 
лэжьакIуэ Агъырбэ Юрий.

1941 гъэм къалъхуащ адыгэ 
усакIуэ, журналист Нэхей 
 Руслан.

1948 гъэм къалъхуащ 
 журналист, политикэ щIэ-
ныгъэ хэмкIэ доктор, «Вол-
гоград-ТРВ» ГТРК-м и уна-

фэщI КIэрашэ Аслъэнбэч. 

Дунейм и щытыкIэнур
«pogoda.yandex.ru» сай-

тым зэритымкIэ, республикэм 
пшэр техьэ-текIыу щыщы-
тынущ. Хуабэр махуэм градус 
27 - 33-рэ, жэщым градус 19 
щыхъунущ. 

Мэкъуауэгъуэм и 26,
бэрэжьей

Наркоманиемрэ нарко-
тикхэр щэнымрэ ебэныным 
и дунейпсо махуэщ

Залымыгъэ зыкIэлъызэ-
рахьахэм къащхьэщы жы-
ным и дунейпсо махуэщ

1920 гъэм Налшык и За-
тишье хьэблэм къалэм и япэ 
санаторэ къыщызэIуахащ.

1938 гъэм КъБАССР-м и 
 Совет Нэхъыщхьэм и депу-

татхэр япэу хахащ.
1938 гъэм къалъхуащ ре-

жиссёр, КъШР-м и цIыхубэ 
тхакIуэ Абдокъуэ Маталио.

1945 гъэм къалъхуащ эко-
номикэ щIэныгъэхэмкIэ док-
тор, КъБКъМУ-м и профес-
сор, МАИ-м и академик Къэ-
сей Борис.

1990 гъэм къалъхуащ 
«Адыгэ псалъэ» газетым и 
корреспондент Багъэтыр 
 Луизэ.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
 Хуабэр махуэм градус 18 - 19, 
жэщым градус 12 щыхъу-           
нущ.

Шхыныгъуэ
хьэлэлхэр

къыщIагъэкI

Шынагъуэншагъэм  и  еджапIэ

хьахэр къыщIыдгъужащ. 
Ахэр псори муслъымэн 
диным къызэрезэгъым хуэ-
дэу догъэхьэзыр. Ди продук-
цэр шхыныгъуэ хьэлэлу зэ-
рыщытыр къалъытэн пап-
щIэ, Урысей Федерацэм и 
Муслъымэнхэм динымкIэ я 
управленэм и нэIэ щIэту 
лажьэ, «Хьэлэл» мардэмкIэ 
дунейпсо центрым дгъэ-
хьэзыр ерыскъыхэр ткIийуэ 
къыщапщытэ. Абы къыдэ-
кIуэуи, ди ерыскъыхэр зы-
Iэрыхьэ цIыхухэм я узынша-
гъэм ехьэлIауэ шынагъуэ 
щымыIэн щхьэкIэ, ди дежи 
абыхэм мынэхъ тIасхъэу 
 дащыкIэлъоплъ», - жеIэ Къэ-
бэрдей-Балъкъэр джэдкъаз 
фабрикэ» IуэхущIапIэм и 
уна фэщI Тэтэркъан Тимур. 

Фабрикэм къыщIигъэкI 
ерыскъым «Унагъуэ хаб-
зэхэр» фIэщыгъэр зэрехьэ 
икIи ди деж щимызакъуэу, 
нэгъуэщI щIыпIэ куэдми абы 
щIэупщIэ щаIэщ. Псалъэм 
папщIэ, абыхэм уащрихьэ-
лIэнущ Къэбэрдей-Балъкъэ-
рым, Къэрэшей-Шэрджэ-
сым, Шэшэным, Дагъыс-
тэным, Адыгейм, Повол-
жьем щыIэ щIыналъэхэм я 
къалэшхуэхэм, нэгъуэщIхэ-
ми я сату щIапIэхэм. 

«2023 гъэм дэ къыщIэд-
гъэкIащ икIи щэхуакIуэхэм 
яхуедгъэшащ джэдкъазылу 
тонн мини 6-м нэблагъэ, 
дызэрыт илъэсым ар тонн 
мини 7-м нэдгъэсын мурад 
диIэщ», - къыщIигъужащ Тэ-
тэркъан Тимур.

ХЬЭЩЫКЪУЕЙ  Олег.

Нартыхум йогугъу

Хьэмрэ рапсымрэ кърахьэлIэж
Къэбэрдей-Балъкъэрым Мэкъумэш хозяйствэмкIэ и ми-

нистерствэм иджыблагъэ къызэритамкIэ, гъавэ Iухы жы-
ным ди республикэм щоужьэрэкI икIи абы пыщIа лэжьы-
гъэхэм хыхьэ щIыналъэхэм махуэ къэс къахэхъуэ зэпытщ. 

РЕСПУБЛИКЭМ и тафэтес щIыпIэхэм бжьыхьэсэ хьэмрэ 
рапсымрэ жыджэру щызэщIакъуэж. КъБР-м и щIыпIэ адми-
нистрацэхэм мэкъумэш-промышленнэ комплексымкIэ щыIэ 
управленэхэм зэхэту къызэратамкIэ, бжьыхьэсэ хьэуэ тонн ми-
ни 6,7-рэ, рапсу тонн мин 1,1-рэ нобэкIэ абыхэм кърахьэлIэ-
жащ. Языныкъуэ мэкъумэш IуэхущIапIэхэми бжьыхьэсэ гуэ-
дзыр Iухыжыным щIадзащ. Мы гъэм гуэдзымрэ джэшымрэ 
зэхэту къытрахыжынущ гектар мин 210-м, ику иту илъэс къэс 
ящIэм ар хуокIуэ.

ХадэхэкIхэм ящыщу япэу къэхъур джэш хъурейрщ, нобэкIи 
мэкъумэшыщIэхэр зэгугъур аращ. ИджыпстукIэ, щIыналъэм  
и щIыпIэхэм къыщрахьэлIэжащ тонн мини 7,5-м нэблагъэ, 
икIи ахэр занщIэу консерв заводхэм ирашалIэ, адэкIэ зэре-
лэжьы ным хуэдэу. 

Дызэрыт илъэсым республикэм и мэкъумэш, фермер, уней 
IуэхущIапIэхэм псоми зэхэту хадэхэкIым хухахащ гектар мин 
7-м щIигъу икIи ар нэгъабэ зэрыщытам хуэдиз мэхъу. 

АЛЫДЖОКЪУЭ  Руслан. 

Губгъуэжыхапхъэр  мэбагъуэ

рефыкIыр. ИкIи арагъэнщ 
къызыхэкIар ал лерго ло-
гием кIэ Урысей Федерацэм 
и IуэхущIапIэ закъуэр ди 
щIыналъэм щыIэныр. Мы 
удзыр зэрагъэкIуэд Iэмал 
зэхуэмыдэхэр щыIэми, ды-
пэ мылъэщу нэхъри зеубгъу. 
Ар нэсащ Санкт-Петербурги 
 Москваи, - къыхигъэщащ 
Щхьэгъэпсом зэIущIэр къы-
щызэ Iуихым. 

КъэкIыгъэр цIыхум зэран 
зэрыхуэхъумрэ абы доху-
тырхэр зэрыпэщIэт Iэмал-

хэмрэ тепсэлъыхьащ Що-
джэн Мадинэ. Абы зэры-
жиIэмкIэ, Европэм и про-
цент 20-р, Урысейм и про-
цент 30-р илъэс къэс еубыд 
губгъуэжыхапхъэм хуаIэ ал-
лергием. 

- Мы удз лIэужьыгъуэр ди 
 хэкум куэду щокI. Ар кърач-
ми, паупщIми, хущхъуэкIэ 
ягъэ кIуэдыну яужь ихьами, 
зы Iэмал къахуэмыгъуэту 
 зеубгъу. Псалъэм папщIэ, 
Iуащхьэмахуэ лъапэ щыIэтэ-
къыми, абы ди IуэхущIапIэм 

къепха санаторэ щаухуат. 
ЦIыхухэм гупсэ хугъуэ ща-
гъуэтырт, нэхъ къы зэхьэ-
лъэкIхэр абы дгъа кIуэу рэ 
щыIэти. Иджы а щIыпIэми 
нэсащи, и гъэгъэгъуэм нэ-
мысу кърач. БлэбгъэкIмэ - 
жы лэ ри ипхъынурэ, аллер-
гиер къы зэщIигъэхъеенущ. 
Япэм я гугъэрт аллергие 
 къозытыр губгъуэжыхап-
хъэм пылъэлъыр арауэ. 
Иужьрей къэхутэныгъэхэм 
къызэрагъэлъэгъуамкIэ, 
жы лэр щыпылъэлъкIэ, ла-
гъымым хуэдэу къоуэри, 
абы и купщIэм илъ сабэр 
зэбг репхъ. Мис а сабэм 
 белок хэлъырщ цIыхум емы-
зэгъыу зыгъэсымаджэр. Ар 
лIэужьыгъуэ 12 мэхъу, нэхъ 
гуащIэ дыдэу сымаджэхэм  
я процент 95-м къефыкIыр 
Amb a 1 жы хуиIэ белокырщ, 
- къыхигъэщащ дохутырым.

Щоджэным зэрыжиIэм-
кIэ, Къэбэрдей-Балъкъэр 
рес пуб ликэм 2021 - 2023 
гъэхэм  къриубыдэу цIыху 
1956-рэ ири сымэджащ а 
аллергие лIэужьыгъуэм. 
Абы хэм махуэ 13456-рэ 
яфIэ кIуэдащ, сом мелуан 
26,9-рэ къахуэлэжьыну. 

- Я Iуэхур хьэлъэщ Шэ- 
шэнми Дагъыстэнми. Къы-

хэ гъэщыпхъэщ губгъуэ жы-
хапхъэр зэи щы мыкIа щIы-
налъэхэм зэры Iэпхъуари. 
Абы и жылэр апхуэдизкIэ 
быдэщи, спо рополленин 
жы хуаIэу абы телъ фэм и хи-
мие форму-лэр нобэр къыз-
дэсым къахуэхутакъым, ауэ 
щIэ ны гъэлI хэм къащIащ 
абы нэхъ быдэ органикэ 
псом зэ ры хэмытыр, уеблэмэ 
градус 3000-м зэримысыр, 
химием нэхъ гуащIэ дыдэу 
ицIыху ткIуаткIуэхэм зэри-
мыгъэткIур, щIым илъэс    
30-кIэ зэ рыщIэлъыфыр, - 
игъэ бел джылащ Що джэ-
ным.

Гу лъытапхъэщ аллергие 
зи Iэхэм я процент 40-м жьы 
 япиубыду зэрыхъур (аст-
мэ). Абы сымаджэм и Iуэху-
ри  дохутырым и лэжьы-
гъэри егъэ хьэлъэ. Арами, 
аллер голо гиемрэ иммуно-
логиемкIэ  КъБР-м и Iуэху-
щIапIэм и доху тырхэмрэ 
КъБКъУ-м биоло гиемкIэ и 
щIэныгъэлI хэмрэ губгъуэ-
жыхапхъэр ядж, ар зэ-
рагъэкIуэдыфыну Iэмал-
хэм йолэжь, сымаджэхэм я 
Iуэхур нэхъ тынш зэра-
щIыным пылъщ. 

ФЫРЭ  Анфисэ. 

Къэбэрдей-Балъкъэрым 
Мэкъумэш хозяйствэмкIэ и 
министерствэм къызэри-
тамкIэ, нартыху жылапхъэр 
мы гъэм зытращIар, зэкIэ 
къызэрабжамкIэ, псори зэ-
хэту гектар мини 132-м 
 щIегъу - нэгъабэ абы хуха-
хам хуэдиз. 

НАРТЫХУР республикэм и 
щIыналъэ псоми щыхасэ, ауэ 
нэхъыбэу абы щегугъур Тэрч, 
Прохладнэ, Бахъсэн район-
хэрщ. Псоми зэхэту жылап-
хъэу хасам и процент 60-м 
нэблагъэр а щIыпIищым къа-
лъос. 

Къэбэрдей-Балъкъэрым 

нар тыху жылапхъэу тонн мел-
уан 1,05-рэ нэгъабэ къытра-
хыжащ икIи абыкIэ ди щIына-
лъэр Кавказ Ищхъэрэм щыя-
пэщ. Псалъэм и хьэтыркIэ, 
КИФЩI-м нартыхуу къыщра-
хьэлIэжам и Iыхьэ щанэм 
нэблагъэр ди республикэм 
къылъос. 

КъБР-м Мэкъумэш хозяй-
ствэмкIэ и министерствэм зэ-
рыщыжаIамкIэ, нартыху жы-
лапхъэу Iуахыжым и куэда-
гъым илъэс къэс къыхэхъуэ 
зэпытщ. Псалъэм папщIэ, нэ-
гъабэ зы гектарым хуэзэу ику 
иту центнер 78,5-рэ къытра-
хыжащ икIи ар процент 13-кIэ 
нэхъыбэщ 2022 щыIа бжы-
гъэхэм нэхърэ. 

IэщIагъэлIхэм къызэра-
лъытэмкIэ, нартыхуу къра-
хьэ лIэжым и куэдагъым 
 къы щIыхэхъуэм и фIыгъэ 
куэд хэлъщ фIагъ лъагэ зиIэ 
жылапхъэхэр щIым зэры-
халъхьэм, гъавэм ехьэлIауэ 
щыIэ иджы рей мэкъу мэш-
технологиехэр, IэмалыщIэ-
хэр къызэрагъэсэ бэпым, 
псыр игъуэуи ири къууи 
хьэсэхэм зэрыщIагъэ лъа-
дэм.

БАТОКЪУЭ  Албэч.

Бзэмрэ лъэпкъ тхыдэмрэ

Дэ  къытхуатх

Ислъамым
и нур

ПлIанэпэр зыгъэхьэзырар
ЧЭРИМ Марианнэщ

ДифI  догъэлъапIэ

Бадзэуэгъуэм и нэмэз
  щIыгъуэхэр Фи  лъэIукIэ

Къэбэрдей-Балъкъэрым и Муслъымэнхэм я IуэхущIапIэм къыдитащ.

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

02.41 
02.42 
02.43 
02.44 
02.45 
02.46 
02.47 
02.48 
02.50 
02.51 
02.52 
02.53 
02.54 
02.56 
02.57 
02.59 
03.00 
03.01 
03.03 
03.04 
03.06 
03.07 
03.09 
03.10 
03.12 
03.13 
03.15 
03.16 
03.18 
03.19 
03.21

Шэджа-
гъуэр

12.20 
12.20 
12.21 
12.21 
12.21 
12.21 
12.21 
12.21 
12.21 
12.22 
12.22 
12.22 
12.22 
12.22 
12.22 
12.22 
12.22 
12.22 
12.22 
12.22 
12.23 
12.23 
12.23 
12.23 
12.23 
12.23 
12.23 
12.23 
12.22 
12.22 
12.22

04.28 
04.29 
04.30 
04.30 
04.31 
04.31 
04.32 
04.33 
04.34 
04.34 
04.35 
04.36 
04.37 
04.38 
04.39 
04.39 
04.40 
04.41 
04.42 
04.43 
04.44 
04.45 
04.46 
04.47 
04.48 
04.49 
04.50 
04.51 
04.52 
04.53 
04.54

Ичын-
дыр

16.23 
16.23 
16.23 
16.24 
16.24 
16.24 
16.24 
16.24 
16.24 
16.24 
16.23 
16.23 
16.23 
16.23 
16.23 
16.23 
16.23 
16.23 
16.22 
16.22 
16.22 
16.22 
16.22 
16.21 
16.21 
16.20 
16.20 
16.20 
16.19 
16.19 
16.18

19.54 
19.53 
19.53 
19.53 
19.53 
19.52 
19.52 
19.51 
19.51 
19.50 
19.50 
19.49 
19.49 
19.48 
19.47 
19.47 
19.46 
19.45 
19.44 
19.43 
19.42 
19.42 
19.41 
19.40 
19.39 
19.38 
19.36 
19.35 
19.34 
19.33 
19.32

1, блыщхьэ
2, гъубж
3, бэрэжьей
4, махуэку
5, мэрем
6, щэбэт
7, тхьэмахуэ
8, блыщхьэ
9, гъубж
10, бэрэжьей
11, махуэку
12, мэрем
13, щэбэт
14, тхьэмахуэ
15, блыщхьэ
16, гъубж
17, бэрэжьей
18, махуэку
19, мэрем
20, щэбэт
21, тхьэмахуэ
22, блыщхьэ
23, гъубж
24, бэрэжьей
25, махуэку
26, мэрем
27, щэбэт
28, тхьэмахуэ
29, блыщхьэ
30, гъубж
31, бэрэжьей

21.44 
21.43 
21.43 
21.43 
21.43 
21.42 
21.42 
21.41 
21.41 
21.40 
21.40 
21.39 
21.39 
21.38 
21.37 
21.37 
21.36 
21.35 
21.34 
21.33 
21.32 
21.32 
21.31 
21.30 
21.29 
21.28 
21.26 
21.25 
21.24 
21.23 
21.22

Адыгэхэр  зэпызыщIэ
   генерал

IэбэкIэ пхэнж

Мэкъуауэгъуэм и 18-м Джэрмэншык къуажэм мэж-
джытыщIэ къыщызэIуахащ. Дауэдапщэ гукъинэж зра-
щIэкIа ухуэныгъэм илъэситI ипэкIэ елэжьын щIадза-
уэ щытащ, ипэрейм къекIуалIэ цIыхухэр зэры щIэ мы-
хуэжым къыхэкIыу. 

«НОБЭРЕЙ махуэр Джэрмэншык жылэм дежкIэ 
 гуфIэгъуэ тIуащIэщ, - жиIащ КъБР-м и Муслъымэнхэм 
я IуэхущIапIэм и унафэщI, муфтий Дзасэжь Хьэзрэта-
лий мэжджытыщIэм иращIэкIа тхьэлъэIум къыщыщып-
салъэм. - Алыхьым и унэ лъапIэу нобэ зи бжэхэр къы-
зэIузыхым и сэбэп къуажэми, жылэми, цIыхубэми къа-
худэкIуэну сохъуэхъу».

МэжджытыщIэр къатитIу зэтетщ, и теплъэкIи зэрызэ -
хэт пэшхэмкIи иджырей тхьэелъэIупIэхэр зэрыщыты пхъэ 
мардэм хуэфащэщ. Iимам Соблыр Исуф, хьэщIэхэмрэ 
къуажэдэсхэмрэ защыхуигъазэм, жиIащ: «Нобэ мэж-
джытыщIэ къызэIудох. ЦIыкIуи ини, Алыхьталэм си 
щхьэр хуэзгъэтIылъынщ жызыIэ дэтхэнэ зыри къыдо-
гъэблагъэ. Диным къекIуэлIагъащIэу нэмэз щIыкIэ зы-
мыщIэхэри едгъэсэнущ, зыщIэупщIэхэм я жэуап къа-
гъуэтынущ». 

Спорт Iэмэпсымэхэри, сабий джэгупIэ зэмылIэужьы-
гъуэхэри кърашэлIат Джэрмэншык мэжджытым ма-
хуэшхуэм ирихьэлIэу. Зы лъэныкъуэмкIэ я нэгу зыщра-
гъэужьмэ, адреймкIэ КъурIэн еджэнкIэ зэпеуэхэр 
щыплъагъурт. «Мы мэжджытыр иджырей зэманым хуэ-
кIуэу яухуащ, - жиIащ Iимам Мэз Рашид. - ЦIыху мин 
хуэдиз щIэхуэну худогъэфащэ. Дызэрыщымыгугъауэ 
псынщIэу зэфIэкIащ ухуэныгъэ лэжьыгъэхэр, псори 
зэхэту илъэситIрэ ныкъуэрэ текIуэдами аращ. Зэры-
къуажэу ящIащ жыпIэмэ, ущыуэнукъым. Жылэм щыщхэ-
ми щымыщхэми, хьэрычэтыщIэхэми, хэт машинэ къыт-
хуигъакIуэу, хэт етхьэлIэнухэр къытхуищэхуу, хэти и къа-
рур къыдихьэлIэу, хэти и мылъку къыхилъхьэу, гугъу зы-
къыддрагъэхьащ, дэтхэнэ зыми псапэу Алыхьым 
къаритыж». 

Мэжджыт пщIантIэри зыхуей хуагъэзащ: сабий джэ-
гупIэхэр, тетIысхьэпIэхэр, жэщ уэздыгъэхэр ирагъэу-
вэкIащ и хъуреягъкIэ. Зэрыжылэу зыщагъэпсэхуфыну 
щIыпIэ хъуащ Джэрмэншык мэжджытри, дэри къуа-
жэдэсхэм я гуфIэгъуэр ядыдоIыгъ. 

Накъыгъэм и иужьрей тхьэмахуитIым Къэрал Думэм 
къыщыхалъхьащ нэкIур щIэзыхъумэ щыгъынхэр 
ямыдэну. ЖэрдэмыщIэр утыку къизыхьа вице-спикер 
Даванков Владислав зэрыжиIэмкIэ, муслъымэн 
зыхуэпэкIэр къагъэщхьэпэу, щIэпхъаджащIэхэм лей 
зэрахьэфынущ. 

ДИНКIЭ зэпэщIэтыныгъэ къамыгъэхъуныр нэхъ яфIэи-
гъуэу, Думэм Даванковым и жэрдэмыр зыкъомрэ Iуи-
гъэкIуэтащ. Иджы щIэрыщIэу къыхалъхьэжауэ, никаб 
зыIузылъхьэм тезыру сом мин 15-м щегъэжьауэ 30-м нэ-
су тралъхьэну хуит зыщI хабзэм теухуа унафэ ягъэхьэ-
зыр. 

IэбэкIэ пхэнжкIэ гу зылъригъэтащ Думэм къыдиха жэр-
дэмым игъэгушхуа, Ивановэ къалэм дэт МедицинэмкIэ 
университетым и егъэджакIуэ, доцент Жидоморов Ни-
колай. ЗэрыжаIэмкIэ, доцентым «Урысейм хиджабыр 
щыхьэрэмщ» псалъэхэмкIэ иухыу усэ зэхилъхьэри, IэлъэщI 
зытелъ и студент хъыджэбзыр абы утыкум къыщри-
гъэджащ. «Сэ Ивановэ къалэм дэт медицинэ универси-
тетым сыщоджэ, - итхащ хъыбарыр япэу къыщагъэлъэ-
гъуа «Голос Дагестана» телеграм каналым. - ЕгъэджакIуэ 
Жидоморов Николай мис мыпхуэдэ усэ зэхилъхьэри, зи 
щхьэцыр щIэзыхъумэ хъыджэбзыр хигъэзыхьащ абы сту-
дентхэм я пащхьэм макъкIэ къыщеджэну». 

Хъыбарыр напIэзыпIэм къэралым щызэбгрыкIащ. Акъыл 
зимыIэм лIыгъи зэрыхэмылъыр гурыIуэгъуэти: «Си гугъа-
къым, сыхуеякъым, сыщыуащ, сыщIегъуэжащ» псалъэхэр 
дэщIыгъуу, Николай и усэр «Стихи.ру» интернет хэщIа-
пIэми ирихыжащ. 

Жидоморовым къэхъуамкIэ езы хъыджэбзыр егъэ-
къуаншэ: «Сэ ар тIэкIу згъэсэну сыхуейуэ арат. ЕджапIэм 
IэлъэщI телъу къэкIуати, къызэрысщыхъур къыгурыIуэн 
хуэдэу, усэр естащ. Езыр адрейхэм къахуеджащ. Усэм си 
еплъыкIэр къыщызгъэлъагъуэу арат: диным епха дэтхэнэ 
щыгъынри щыемыкIущ ди академием». 

Усэ зыфIэпщыну гугъу Жидоморовым и сатырхэр зэб-
дзэкIкIи укъеджэкIи губзыгъагъэу хэпхынур мащIэщ. 
«Урысейм апхуэдэ щыхабзэкъым» жыпIэным сыт хуэдэ 
мыхъу мыщIагъэри ирищIэпхъумэ хъуну къы зэ-
рыфIэщIарщ  егъэджакIуэм и тхэныгур къезыгъэблар. Ауэ 
цIыхубэр  зыщихъумэ «дин щIэпхъаджащIэхэм» езыр 
зэрыхабжар  къыгурыIуэжа нэужь, «сагъэшынэ, саукIыну 
жаIэ» итхыурэ, къэралым и цIыху Iэсэлъасэу къэувы-
жащ. 

 Зи щхьэцыр щIэзыхъумэ еджакIуэ хъыджэбзхэм яте-
ухуа хъыбархэр гъэ еджэгъуэщIэ къэс зэхыдох. Илъэс 
блэкIам школ гуэрым къыщыхъуа къаугъэм иужькIэ, 
 КъБР-м и муслъымэн IуэхущIапIэм «зэран яхуэмыхъуну 
унафэ къащтащ» псалъэхэмкIэ щIэгъэбыдэжауэ, респуб-
ликэм и Iэтащхьэм и Iэ зыщIэлъ дэфтэр утыку кърихьа 
нэужь, псори зэрыгъэбэяужащ. Ауэ щыхъукIи, «гъэ 
 еджэгъуэщIэм укъыщIэзгъэхьэнукъым, нэгъуэщI школ 
кIуэ» зыжраIэ пщащэхэм я тхьэусыхафэхэр ди тхьэкIу мэм 
икIыркъым. 

ЗыхуэпэкIэм теухуа бэлыхьхэр фокIадэм щIэрыщIэу 
къэмыхъеижын папщIэ, унафэр иджыри зэхэзымыхахэм 
я деж нэсыну ди гуапэт.

Нобэ къытеддзэ тхьэмахуэ махуэм и 
псапэ нэмэз щIыкIэмкIэ ныдогъэс ипэрей 
«Ислъамым и нур» къыдэкIыгъуихым 
къытехуа махуэ щхьэхуэхэм я псапэ 
нэмэзхэр. 

АЛЫХЬЫР арэзы зыхуэхъун Iэбу Хъурэй-
рэ, Бегъымбар лъапIэу щэлатымрэ сэла-

мымрэ зэхам жиIауэ къиIуэтэжащ: 
«Тхьэмахуэ махуэм псапэ нэмэзу тIы-

сыгъуиплI, дэтхэнэ зыми «Фатихьэмрэ» 
«Бэкъэрэ» сурэм и иужьрей IэятитIымрэ 
(«Амэнэ рэсуулу») къыщибжу зыщIым, 
Алыхьталэм хуитхынущ чыристан цIы-
хухъурэ цIыхубзу дунейм тетым я пса-
пэр».

Фирхьэуным ар щы жра Iэ-
жым, жэз шыуан иригъэ-
гъэувщ, дагъэ ирыригъа-
кIэри, и лъабжьэм мафIэ 
щIригъэщIыхьащ. Дагъэм 
къэкъуалъэу щIидза нэужь, 
цIыхубзыр хьэпсым къыщIа-
шащ. Езым здашэр дэнэми 
ищIэртэкъым. МафIэм ира-
шэлIащ, шыуаныр къокъуа-
лъэри тетщ. ЦIыхубзыр мэ-
гупсысэ: «Иджыпсту мыбы 
сыхадзэнурэ, си Iуэхур зэ-
фIэкIынущ». АрщхьэкIэ 
фир хьэунри бзаджэт. ЦIы-
хубзым унагъуэ иIэт. И са-
бий цIыкIуищри, и щхьэ-
гъусэри къригъэгъэуващ 
фирхьэуным абы и пащ-
хьэм. «Е иджыпсту сэ тхьэуэ 
сыкъэплъытэнущ, е иджып-
сту уи нэкIэ плъагъуу мы уи 
унагъуэр зырызыххэу мы 
 дагъэ пщтырым хэддзэ-
нущ», - жриIащ. ЦIыхубзыр 
щымт. Арати, дзэм щыщ 
гуэрхэр къыхэкIщ, цIыхуб-
зым и лIыр яубыдри, дагъэ 
къэкъуалъэм хадзащ. Дагъэ 
пщтырым асыхьэтым мо 
лIыр ивэпхъри, и къупщ хьэ-
хэр дагъэ щIыIум къыдри-
хьеижат. ЦIыхубзыр мэ-
гъуэг, мэгуIэж, ауэ фир-
хьэуныр тхьэпэлъытэу 
  къы зэримылъытэри хуэ бзы-
щIыркъым. Арати, и щIалэ 
нэхъыжьыр яубыд. «Ди анэ, 
къыздэIэпыкъу, сыкъегъэл», 
- мэкIий щIалэ цIыкIур. ЦIы-
хубзым фирхьэуныр зы-
хуейр щыжимыIэм, и къуэр 
дагъэ пщтырым хадзащ. Ар-
гуэрым и къупщхьэхэр  дагъэ 
щIыIум къыдрехьеиж. ЦIы-
хубзыр зэщыджэу магъ, 
 ипхъу цIыкIум илъагъур хуэ-
мышэчу, и нэкIур еубыд. 
Ари анэм и кIэм къыкIэрач-
ри, мафIэм бгъэдашэ. Ар-
гуэру паубыд цIыхубзым 
фирхьэуныр тхьэуэ къи-
лъытэну. Ауэ зи гур Iиман-

кIэ Алыхьым игъэбыда 
цIыхубзым ар хузэфIэкIыр-
къым. Арати, хъыджэбз 
цIыкIури мафIэм хадзэри, 
мыдрей тIум къащыщIар 
къыщощI. Лы жьэрымэр 
хьэуам хихьауэ дэнэкIи 
щызэрехьэ, цIыхубзыр мэ-
гуIэж. НэхъыщIэ дыдэр са-
бий быдзафэт. Ари къы зэ-
рыIэщIачынур къызыгурыIуа 
цIыхубзыр абы йопэм, ба 
 хуещI, шэ ирегъафэ. Фир-
хьэуным унафэ ещI ари 
цIыхубзым къытрахыну. Мо 
фIыуэ илъагъу и щхьэгъу-
сэри и бынитIри дагъэм ха-
дзэу зэрежьэжар зылъэ -
гъуа цIыхубзыр Iэнкун къэ-
хъуащ абдежым. Фегуп-
сысыт! Зы мэл е джэд 
зэ рыпсэууэ дагъэм хэб-
дзэмэ, уи гур щIэузынущ, 
гущIэгъу гуэр пхэлъыххэмэ. 
Шэ зригъэфар иджыри и 
жьэм къыIурыжу, сабий 
цIынэр мафIэм щхьэща-
хьащ. ЦIыхубзым и акъылыр 
фIэкIуэдыным нэсауэ, и 
фэм итыжтэкъым. Асы хьэ-
тым Iиманышхуэ зиIэ цIыху-
хэм далъагъу хабзэ телъы-
джэ къигъэхъуащ Алыхьта-
лэм, сабий цIынэр къигъэп-
сэлъащ: «Уа ди анэ! Бэшэчу 
щыт, уэ гъуэгу захуэм 
утетщ». Апхуэдэу Iиман куу 
зыбгъэдэлъ цIыхубзым и 
хьэтыркIэ Алыхьталэм ду-
неягъэр зэрызэтет хабзэр 
ихъуэжат асыхьэтым. Абы 
щхьэкIэ къамыгъанэу, ар-
гуэрыр дагъэ плъам хадзэу 
и къупщхьэхэр дагъэ щIыIум 
хужьу къызэрыдрихьеижар 
зылъэгъуа бзылъхугъэм 
иджы щIикIуэтын щхьэусы-
гъуэ иIэжтэкъым. «Къеф-
шалIэ иджы езыр!» - жиIащ 
фирхьэуным. «Зы лъэIу 
къыс хуэщIэ», - жиIащ цIыху-
бзым. Фирхьэуныр арэзы 
хъуащ: «ЖыIэ узыхуейр!» 
«Зэрыунагъуэу зы кIуэдыпIэ 
дыщихуакIэ, сынолъэIу 
 псоми ди къупщхьэлъа-
пщхьэр зэхуэпхьэсу, зы 
щIыпIэ хэха деж дыщы-
щIебгъэлъхьэжыну». Ма-
фIэм хадза нэужь, цIыхубз-
ри ивэпхъри ежьэжащ. 

Абдежым щиухакъым а 
унагъуэм я Iуэхур. ЛIыкIуэ 
лъапIэу щэлатымрэ сэла-
мымрэ зэхар уафэм щы-
драхьеям щыгъуэ, щIыпIэ 
гуэ рым щыблэкIым, мэ 
IэфI, мэ гуакIуэ дыдэ 
къыщIихьат. «Дэнэ мы мэ 
гуакIуэр къыздикIыр?» - 
жиIэу Джэб рэIил щеуп-
щIым, къыж риIащ: «Ар 
фирхьэуным и пхъум и 
щхьэцыр зыжьа цIы ху-
бзымрэ абы и бынхэмрэ 
 къащхьэщих мэрщ».

Иорданием и дзэм илъэс 32-кIэ хэта 
генерал, ди лъэпкъэгъу цIыху щыпкъэ 
Дыгъужьокъуэ Мухьэмэд Хьэмид и къ-
уэм и ныбжьыр илъэс 70 ирикъуащ. 

ИОРДАНИЕМ и Адыгэ ФIыщIэ Хасэм и 
тхьэмадэу лэжьащ Дыгъужьокъуэ 
Мухьэмэд. Абы и къудамэхэр щыIэщ 
шапсыгъхэр, бжьэдыгъухэр, абазэхэхэр 
щыпсэу Сыуе лыхь, Джэрэш, аз-Зэркъэ, 
Русейфэ, Нэхьур, Уадисир къуажэхэм. 
Хасэм къегъэщIылIауэ мэлажьэ Къандур 
Сэтэней зи унафэщI Бзылъхугъэхэм я 
хасэри. ФIыщIэ Хасэм епхауэ илъэс 30-м 
щIигъуауэ адыгэ еджапIи щыIэщ Иорда-
нием. Ар зи фIыщIэу къалъытэр цIыхубз-
хэращ. Дыгъужьокъуэм адыгэбзэр зэреб-
гъэджыну тхылъитI адыгэбзэкIэ къыди-
гъэкIащ. Зыр яхуэгъэзат пащ тыхьыкъуэ 
Хьэмзэ и еджапIэм щеджэ сабийхэм, етIу-
анэр адыгэбзэ зэзыгъэщIэну  хуей нэ-
хъыжьыIуэхэм. 

Дзэм къулыкъу щищIэн ипэ Мухьэмэд 
 щеджащ Лондон и кадет колледжым. Ар 
 къиуха нэужь, Иорданием и дзэм и уна-
фэщIым и дэIэпыкъуэгъуу лэжьащ. Къы-
кIэлъыкIуэу, Париж илъэситIкIэ и щIэны-
гъэм щыхигъэхъуащ. Дыгъужьокъуэр 
къекIуэ кIащ дзэм къулыкъушхуэхэр щиIы-
гъыу. 

Дзэм къыхэкIыжа нэужьщ зыхуэпабгъэ 
лъэпкъ Iуэхум нэхъри зыщритар. Адыгэб-
зэр езы Мухьэмэд зригъэщIэжауэ фIы 
дыдэу  игъэшэрыуэрти, дерсхэр иту щIи-
дзащ. Урысыбзэр щызэригъэщIащ Иор-
данием щыIэ Урыс унэм. 2008 гъэм 
къызэIуаха «Нарт» ТВ-р, адыгэбзэм фIыуэ 
ирипсалъэ хуэ ныкъуэ щыхъум, ядэлэжьэ-
ну арэзы хъуащ. Дыгъужьокъуэм абы 
зэрыщыIар хуабжьу къыхуэщхьэпауэ 
 къелъытэ и бзэр нэхъ шэрыуэ хъунымкIэ, 
и лъэпкъэгъухэм я щы IэкIэ-псэукIэм, 
адыгэбзэр зэрырагъэджым зыщигъэ-
гъуэзэнымкIэ. А зэманым Мухьэмэд игъэ-
хьэзыращ бзэр нэхъ тыншу зэрызэбгъэ-
щIэну алыфбей, жьэрыIуатэбзэм къы-
дэкIуэу тхыбзэри иризэбгъащIэу. Ар нэхъ-
ри иригъэ фIэкIуэну и мурадщ, адыгэбзэр 
зэзыгъэщIэну хуейхэм ящигъэпсынщIэн 
папщIэ.

Иужьым радиом ирагъэблагъэри, тхьэ-
махуэм къриубыдэу зы нэтын игъэхьэзыру 
лэжьащ. А зы нэтыным тхьэмахуэ псо три-
гъэкIуадэрт, зэпэщу игъэхьэзырын па-
пщIэ. Мухьэмэд и нэтыным псалъэжьхэмрэ 
псы сэхэмрэ гулъытэ щыхуищIырт, адыгэ 
макъа мэхэри щIэх-щIэхыурэ къригъауэрт. 
Нэты ным адыгэбзэкIэ щыжиIэхэр къыб-
гъэдэс бзылъхугъэм хьэрыпыбзэкIэ зэри-
дзэкIыжырт, нэхъыбэм гурыIуэгъуэ ящы-
хъун хуэдэу. КъинэмыщIауэ, нэтыным те-
лефонкIэ къэпсалъэхэм жэуап иратыжырт. 

Гуапэщ Иорданием щыпсэу ди лъэп -
къэгъухэр адыгэу захъумэжыным зэры-
хущIэ къур. Адыгэ ФIыщIэ Хасэм и къуда-
мэхэм  къадэкIуэу, щIалэгъуалэм я спорт 
клуб, адыгэ къафэмкIэ центр, лъэпкъ 
Iуэху щы зэрахьэ, бзэр щрагъэдж, къафэм 
щыхуагъа сэ академие щыIэщ. А псори 
хуэунэтIащ щIэблэм анэдэлъхубзэр 
яIурылъу, лъэпкъ  хабзэхэм щыгъуазэу 
 къагъэтэджыным. Иорданием и пащ-
тыхьым и щхьэхъумэхэр адыгэ фащэрэ 
IэщэкIэ зэщIэузэда адыгэлI хахуэхэрщ. 
Апхуэдэу пащтыхьым и хьэщIэхэр къезы-
гъэблагъэри, ахэр зыхъумэри, зэбгъэ-
дэсыху зи нэIэ къатетри адыгэ фащэр 
къы зыщыпс а щIалэхэрщ. ХьэщIэхэм ар 
яфIэгъэщIэгъуэнщ икIи езы пащтыхьри 
ирогушхуэ адыгэхэр къызэрыкъуэтым. 
 Гуапэщ къэралым и Iэтащхьэр адыгэхэм 
нэ лейкIэ къызэреплъыр. 

- Иорданием адыгэхэр дытхъэжу, пщIэ 

диIэу дыщопсэу. Къулыкъушхуэ зыIы-
гъхэри къытхэтщ. Лъэпкъ хабзэр Iэмал 
зэриIэкIэ  зыдохьэ. Хабзэракъым 
тфIэкIуэдыр, анэ дэлъхубзэращ, - жеIэ 
Мухьэмэд. - Бзэр зэзыгъэщIэнухэм я 
дэIэпыкъуэгъуу, Дунейпсо Адыгэ Хасэм 
тхылъ къыдигъэкIыфмэ, гуа пэщ. Псом 
хуэмыдэу адыгэхэр нэхъыбэу щыпсэу Къэ-
бэрдей-Балъкъэрым исхэм дуней псом я 
щапхъэу бзэр яхъумэну я къалэнщ. Хэкум 
бзэр щыкIуэдмэ, дуней псом щыкIуэды-
нущ. Пэжыр жысIэнщи, Хэкужьым сы-
къэкIуэжыху зызгъэнщIыну сыхунэмысу 
зэманыр псынщIэу макIуэри, илъэс къэси 
сыкъэкIуэжыну си мурадщ. 

Дыгъужьокъуэ Мухьэмэд адыгэ хабзэ, 
нэмыс щызекIуэ, бзэр щагъэбзэрабзэ уна-
гъуэ дахэ и щIыбагъ къыдэтщ. И щхьэгъ-
усэ Лизэрэ абырэ щIалиплI (Нарт, Акрам, 
Осамэ, Ахьмэд) зэдапIащ. Дэтхэнэри уна-
гъуэ щхьэхуэу ягъэтIысыжащ, къащIэхъу-
ащ  къуэрылъхухэри. Дадэ-нанэм я 
гурыфIы гъуэр я щIэблэ дахэрщ. 

КъинэмыщIауэ, Мухьэмэд ватсапым 
къы щызэригъэпэщащ «Ди бзэ-ди псэ» 
лъэпкъ гуп дахэр. Абы хэтщ Адыгейм, Къэ-
бэрдей-Балъкъэрым, Къэрэшей-Шэр-
джэсым, Тыркум, Сирием, Иорданием, 
Америкэм и Штат Зэгуэтхэм, Германием, 
Швецием, Австралием, нэгъуэщI 
щIыпIэхэм щыпсэу, анэ дэлъхубзэр зы-
гъэшэрыуэ ди лъэпкъэгъухэр. Абыхэм гу-
лъытэ хуащI цIыху цIэрыIуэхэм, щэджа-
щэхэм, анэдэлъхубзэм, лъэпкъ Iущы-
гъэхэм, хабзэхэм, псалъэжьхэм. Нэхъыщ-
хьэращи, а гупыр сэбэп мэхъу дуней псом 
щикъухьа адыгэхэр зэрыцIыхунымкIэ, зэ-
рыщIэнымкIэ, я зэпыщIэныгъэр ягъэ-
быдэнымкIэ. Зэгуэр Дыгъужьокъуэ 
Мухьэмэд къызэригъэпэщауэ щыта гупым 
хэтхэм я бжыгъэм хохъуэ, зеужь. Езыри 
хэкужьым къы щыкIуэжкIэ гупым хэтхэр 
зэхуэсурэ зэрогъэгушхуэ, зэрогъэгуфIэ. 
Адыгэхэр зэпы зыщIэ лъэмыж Мухьэмэд 
къызэрызэригъэ пэщар а гупым хэтхэм 
зэращымыгъупщэм, нэхъыжьыфIым пщIэ 
зэрыхуащIым и щы хьэтщ, зэпэIэщIэми, и 
махуэм ирихьэлIэу гупыр Интернетым и 
IэмалкIэ абы зэрехъуэхъуар. Гупым хэтхэм 
хъуэхъу дахэ мыухыжхэр жаIэу Мухьэмэд 
хуатха усэхэм къеджэу, псалъэхэри ма-
къамэри езым ейуэ Апэнэс  Валерэ хуит-
ха уэрэдыр ягъэзащIэу, ИнтернетымкIэ 
пшыхь зэрыхуащIар, дауи, Ды гъужьокъуэм 
гуапэ щыхъуащ. 

ТЕКIУЖЬ Заретэ.

Шэджэм ЕтIуанэ мэжджытым и Iимам ХъуэкIуэн Ар-
сен и хъутIбэхэм щIэх-щIэхыу къыхохуэ уи Iиманым и 
кууагъыр къыпфIэIуэхун хуей гуэру зэрыщытыр уигу 
къэзыгъэкIыж хъыбархэр. Апхуэдэхэм язщ Мысырым 
зэман кIыхькIэ тепщэгъуэр щызыIыгъа фирхьэунхэм я 
зым гущIэгъуншэу игъэкIуэда бзылъхугъэм теухуар. 
ЦIыху бзаджэм къыбгъэдэкI лейр Алыхьталэм къы-
хуигъэфэща тезыру къимылъытэну акъылрэ зэхэ-
щIыкIрэ зыхурикъуар дунейр щытыхукIэ фIэщхъуны-
гъэ нэсым и щапхъэу къэнэнущ. Аращ Iимамым къи-
Iуэтэж хъыбарым гур хигъэщI къудей мыхъуу, къаруи 
къыщIыпхилъхьэр. 

 

Джэрмэншык и
мэжджытыщIэр ФИРХЬЭУНЫМ и лъэ-

хъэнэм бзылъхугъэ гуэр 
псэ уащ цIыхуфIхэм ящыщу. 
И щхьэгъусэри фирхьэу -
ным бгъэдэту, езы цIыхубз-
ми гъэсэныгъэрэ цIыху-
гъэрэ зэрыхэлъым къыхэ-
кIыу, фирхьэуным и пхъум 
и гъэсакIуэу къащтауэ. Зэ-
щхьэгъуситIым Алыхьыр я 
фIэщ хъууэ, Iиман ябгъэ-
дэлъу, ауэ ар фирхьэуным 
щабзыщIу, кърамыгъащIэу 
апхуэдэт. Махуэ гуэрым 
 цIы хубзым фирхьэуным и 
 пхъум и щхьэцыр ижьрэ пэт, 
мажьэ иIыгъыр Iэпыхуащ. 
«Бисмиллахь», - жеIэ цIыхуб-
зым, мажьэр къищтэжыну 
зригъэзыхрэ пэт. Фирхьэу-
ным и пхъум апхуэдэ пса-
лъэ зэи зэхихатэкъым, тхьэ-
уэ зыкъызыфIэщIыжа фир-
хьэуным фIэкIаи тхьэ щыIэу 
ищIэртэкъым. «Си адэра 
жыхуэпIэр?» - щIэупщIащ 
хъыджэбз цIыкIур. «Хьэуэ! - 
къритащ жэуап цIыхубзым. 
- Сэ зи цIэ къисIуар сэри, 
уэри, уи адэми ди Тхьэ Алы-
хьырщ». Сабийм ар игъэ-
щIа гъуэри, и адэм жриIэ-
жащ. ЦIыхухэр зыхуэзыгъэп-
щылI, тхьэуэ зызыгъэIуа 
фирхьэуным апхуэдэ цIыху 
и унэм щIэсу идэнт? Арати, 
цIыхубзыр езым и деж 
икIэщIыпIэкIэ кърегъашэ. 

- Хэт уи Тхьэр? - йоупщI 
фир хьэуныр бзылъхугъэм. 

- Сэ си Тхьэри уэ уи Тхьэри 
Алыхьырщ. 

Фирхьэуныр апхуэдэ жэ-
уапым къигъэгубжьри, цIы-
хубзыр иригъэубэ рэ жьащ. 
Абы иужькIэ хьэпсым иры-
ригъэдзащ. «Е ди диным 
укъохьэж, е зэшэзэпIэу удо-
укI», - и къарур хуигъэдэ-
лъащ абы фирхьэун гущIэ-
гъуншэм. АрщхьэкIэ Iима-
ныр зи гум куууэ хыхьа цIы-
хубзым ар идакъым. 

ФIыуэ тлъагъу «Адыгэ псалъэ» газе-
тыр къэзгъэсэбэпу, нобэ сехъуэхъуну 
сыхуейщ си щIалэгъуэм, гъащIэ лъа-
гъуэр щыпхытш лъэхъэнэ дахэм, ныб-
жьэгъуфI схуэхъуауэ щыта, сызыдеджа 
гупым. ЗэрыжаIэщи, щIалэгъуэр гум 
имыхуж зэманщ. Абы щыгъуэ цIыху-
гъэфI пхуэхъухэр уи гукъэкIыжхэм хэту 
гъащIэм къыхонэ. 

ТЭРЧ мэкъумэш техникумыр (нобэ ар 
КIуэкIуэ Валерэ и цIэр зезыхьэ Къэбэр-
дей-Бэлъкъэр къэрал мэкъумэш универ-
ситетым и къудамэщ) 1964 гъэм IэщIагъэ 
зэмылIэужьыгъуэхэр зрагъэгъуэтауэ къэ-
зыуха псоми си гуапэу сынывохъуэхъу. 
Илъэс 60 ирикъуащ ди щIалэгъуэ илъэс 
гуимыхужхэм щыщ Iыхьэ щетхьэкIа, ди 
гум IэфIу къина еджапIэ угъурлыр къы-
зэрыдухрэ. Си курсэгъуу щытахэм, сызэ-
рыщыгъуазэмкIэ, гъащIэм гъуэгу тэмэм 
щыпхашащ, унагъуэ екIухэр яухуащ, зы-
пэрыта IэнатIэхэми, дауи, ехъулIэныгъэфI-
хэр щызыIэрагъэхьащ. 

Куэд мэхъу си гукъэкIыжхэр. Еджэныр 
къыщыдуха япэ илъэсхэм нэхъ дызэ-
рыщIащ гуауэкIи гуфIэгъуэкIи. Нэхъ зэпэ-
Iэ щIэ дыщыхъуаи къытхуихуащ. ГъащIэщ 

ЩIалэгъуэ дахэм
и лъэхъэнэ IэфI

а псоми зэреджэр - узэрыхуей дыдэм 
хуэдэу псори хъуркъым. Ди жагъуэ зэры-
хъущи, техникумыр къэзыухахэм ящыщ 
куэди дунейм ехыжащ. Абыхэм ахърэт 
нэху Тхьэм къарит! 

Къыздеджахэми, псоми фIыуэ тлъа гъуу, 
ди щIалэгъуэ илъэсхэм ящыщхэр щыд-
гъэкIуа, щIэныгъэрэ IэщIагъэрэ щызэд-
гъэгъуэта техникумым нобэ щеджэ сту-
дентхэми сохъуэхъу я мурадхэмрэ хъуэ-
псапIэхэмрэ къайхъулIэу, узыншагъэ быдэ 
яIэу, гъащIэм гу щахуэу дунейм тетыну. 
ЩIэблэ куэдым щIэныгъэ куурэ IэщIагъэ 
дахэрэ щызрагъэгъуэтын еджапIэ махуэ 
Тхьэм ищI КъБКъМУ-м Тэрч щIыналъэм 
щиIэ къудамэри. 

ШЭДЖЫХЬЭЩIЭ  Ленэ.



№76 (24.670) 2024  ГЪЭМ  МЭКЪУАУЭГЪУЭМ  И  254

ТЕЛЕФОНХЭР:

редактор нэхъыщхьэм, секретарым - 42-56-19; 
унафэщI-редакторхэм 40-48-54, 40-06-33; жэуап зыхь 
 се кре тарым - 42-75-78;  секре тариатым - 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-22-89; хаб-
зэхъумэ IэнатIэхэм ядэлэжьэнымкIэ -  42-60-53; 
зэдзэ кIакIуэхэм - 42 -21-88;  корректорхэм - 42-22-66; 
 компьютер IэнатIэм - 42-26-41; сурэттеххэм -  42-63-64. 

КъыдэзыгъэкIхэмрэ редакцэмрэ
я хэщIапIэр: 360030, КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм   и 
19-м Печатым и хуитыныгъэр  

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.546
Заказыр №1321

ТхылъыщIэхэр

Резуан «Химки»-м егъэзэж

ЗэфIэкI къегъэлъагъуэ

Натхъуэдж - Абазэхэ гъуэгухэр

ГъэщIэгъуэнщ

Тхыдэ напэкIуэцIхэр

ПШЫХЬЫР къафэкIэ къы-
зэ Iуахащ КъБР-м и цIыхубэ 
артист Атэбий Игорь зи 
 художественнэ унафэщI 
«Ка бардинка» къэрал ака-
демическэ къэфакIуэ ан-
самблым и артистхэм. 

« К ъ э б э р д е й - Б а л ъ -
къэр -2024» кинофестива-
лым кърикIуахэм щриплъэ -
жым, къыхагъэщащ ар 
 гу къи нэж зэрыхъуар. Хьэ-
щIэ хэр киногъуазджэм и лэ-
жьы гъэ нэхъыфIхэм кIэ-
лъып лъащ, щIыналъэм и 
щIыпIэ дахэхэм (Гуэл 
Щхъуан тIэхэм, Шэджэм 

Анапэ быдапIэм къыщыщIэдзауэ Къэбэр-
дейм и къуэкIыпIэ лъэныкъуэм нэсыху дэ-
нэкIи ущрихьэлIэрт выгухэмрэ шыгухэмрэ 
щызекIуэ гъуэгу куэдыкIейм. Ахэр яухуэрт 
цIыхухэр зэкIэлъагъэкIуэн, щIыналъэхэм 
сату зэдащIын папщIэ. 

АДЫГЭЩIЫМ тIасхъэщIэхыу ита, артилле-
рием и генерал Новицкий Георгий 1830 гъэм 
дунейм къытригъэхьауэ щыта и тхыгъэхэм 
ящыщ зым дыкъыщоджэ: «…Анапэ къы-
щыщIэдзауэ Къэбэрдейм нэсыху адыгэ щIы-
налъэ псоми выгукIэ ущызекIуэ хъунущ. Езы 
къэбэрдейхэри Анапэ къыщыкIуэ куэдрэ 
 къохъу, тыркухэм сату дащIын щхьэкIэ».

Выгухэм, шыгухэм папщIэ яукъуэдия гъуэ гу-
хэр, егугъуу икIи зы мардэм тету зэраухуам-
кIэ, шу-лъэс лъагъуэхэм къащхьэщыкIырт. 
Гъуэгухэр зэпэщыс къуажэхэм щыпсэухэм зэ-
дащIырт, гухэр иризэблэкIыфын хуэдэу. 

Тхыдэдж, лъахэхутэ Дьячков-Тарасов Алек-
сандр и тхыгъэхэм ящыщ зым къыщыхигъэ-
щащ «абазэхэхэм выгу гъуэгухэр шытх 
тхыцIэхэм ирагъэкIуэн яфIэфIу» зэрыщытар. 
А псалъэхэм я телъхьэу къоув а зэманым Ека-
теринодар (Краснодар) дэту щыта цIыхухъу 
гимназием 1897 гъэм къыщыщIэдзауэ егъэ-
джакIуэу щылэжьа Борчевский Семён: 
 «Хъу пIэжьий (ХьэфIыцIей, Геленджик) пэмы-
жыжьэу «Папай» цIэр зезыхьэ Iуащхьэм 
 (метр 819-рэ и лъагагъщ) дыщыхуэкIуэм, сэ 
слъэгъуащ шэрджэс гъуэгужьым къыхэнэжа-
хэр. … Ахэр иризэхэзекIуэгъуафIэу щытауэ 
пху жыIэнутэкъым, лъагащэу зэраIэтам къы-
хэ кIыу. Къыхэгъэщыпхъэщ зи гугъу тщIы 
гъуэ гум хуэдэхэр шэрджэс щIыналъэхэм я 
бгылъэ щIыпIэ псоми зэрыщыIар».

Бгы щыгухэм гъуэгухэр ирагъэкIуэныр, шэч 
хэмылъу, щхьэусыгъуэ зыбжанэм къыхэкIауэ 
щытащ. Япэрауэ: а зэманым абазэхэхэм я нэ-
хъыбапIэр Лабэ, Щхьэгуащэ, Пщыхьэ, Пшыш, 
Псэкъупс и псыхъуащхьэхэм дэсащ. Ахэр 
ири зэкIэлъыкIуэну къурш щхьэдэхыпIэхэр 
куэд кIэ нэхъ тыншт. ЕтIуанэрауэ, мыбдежым 
щIыр щынэхъ быдэщ, щыуэтIпсытIхэми къэ-
мытIатIэу. Ещанэрауэ, зекIуапIэхэр шытх 
 щы гу хэм зэрытращIыхьым зауэ зэманым 

дежкIэ мыхьэнэшхуэ иIэт: зи щхьэхуитыны-
гъэр зы хъумэ шэрджэс щIыналъэм щыпсэу-
хэр абы хэмкIэ шынагъуэншэу иризэкIэ лъы-
кIуэрт. Псыжь адрыщIкIэ щыIэ тафэ щIы-
пIэхэм щып хаша гъуэгухэр адыгэщIым къа-
фIихьэ уры сыдзэхэм, топхэр зыщIыгъухэм, 
зэхафы щIэрт, бжьыхьэ уэлбанэрилэм деж 
къахэнэж щIагъуи щымыIэу.

Урысей къэралыгъуэжьым и гъунапкъэхэр 
Кавказым гъунэгъу къыщыхуэмыхъум, адыгэ-
хэмрэ Кърым хъаныгъуэмрэ сату IуэхукIэ 
быдэу зэпыщIат. Абы къыхэкIыу, а зэманми 
гулъытэшхуэ хуащIырт гъуэгухэм я фIагъым. 

Зылъэгъуахэм зэраIуэтэжымкIэ, КIахэм 
щыщу Натхъуэдж (иджырей Анапэрэ Гелен-
джикрэ нэхъ пэгъунэгъуу щытар) щIына-
лъэрат гъуэгу нэхъыфIхэр здэщыIэр. «Ахэр 
ямы Iэу Шэрджэсыр псэуфынутэкъым, ма-
мыр зэманми зауэ лъэхъэнэми», - дыкъыщо-
джэ ищхьэкIэ зи цIэ къитIуа тхыгъэхэм ящыщ 
зым.

Мыбдеж къыщыгъэлъэгъуапхъэщ адыгэ-
хэм мы IэнатIэм Iэзагъэшхуэ халъхьэу зэры-
щытари. Лэжьыгъэхэм щынэхъыщхьэр 
гъуэгу хэр захуэ щIынрати, абы папщIэ пхъэм 
къыхэщIыкIа банэлъэхъур къагъэсэбэпырт. 
Ар адэкIэ-мыдэкIэ къралъэфэкIыурэ, щIыр 
зэфэзэщ ящIырт. Гъуэгухэр щыпхашкIэ, мэз 
кусэ цIыкIуу зэхэкIэжа щIыпIэхэрат къыхахыр. 
Жыгышхуэхэр выхэмкIэ къыхатхъырти, щIыр 
яубэжырт.

Псом япэу зэгупсысыр выгу, шыгухэр зэб-
лэкIыфу зэрыщытынрат. Абы къыхэкIыу 
 гъуэгухэр яукъуэдийрт, псэлъафэм къызэ-
рыхэщыжщи, «зы къуэрагъ хуэдиз и бгъуа-
гъыу» - нэгъуэщIу жытIэмэ, «IэплIакIуэм» ме-
три 3,5-рэ къызэщIрагъэубыдэу.

Яухуэ гъуэгум и кIыхьагъыр къыхахырт зы 
махуэ-махуитIым зэфIагъэкIыфын хуэдэу. 
Ягу ирихьа щIы Iыхьэр пхъэIэщэкIэ явэрт. 
Къыбгъурыт мэз кусэ цIыкIухэм еIусэртэ-
къым, абыхэм я лъабжьэхэм щIы щхьэфэхэр 
зэрызэтраIыгъэм къыхэкIыу. Выгу зекIуа-
пIэхэр быдэ ящIын папщIэ, пэмыжыжьэу 
къыщIах ятIагъуэр абыхэм тракIутэрт, псы 
зэрызыщIимышэм къыхэкIыу.

ЛЪАГЪУЭРЫКIУЭ Шухъыжьэ.

псыкъелъэхэм, Балъкъэр 
Ип щэм) зыщрагъэп лъы хьа  щ, 
я нэгу зыщрагъэу жьащ. Зи 
щэнхабзэкIэ, динкIэ зэщ хьэ-
щыкI лъэпкъ  зэ мылIэ у-             
жьыгъуэхэр фестивалым и 
махуитхум зэ  хуэгуа пэу, зэ-
гурыIуэ яку дэлъу зэхы хьэ-
хэм хэтащ икIи я зэпыщIэны-
гъэр нэхъри ягъэбыдащ, 
икIи шэч хэлъкъым хэгъэ-
рейхэми хьэщIэхэми гукъи-
нэж зэращыхъуам. 

Гъуазджэм и махуэшхуэ 
хъуащ ЩоджэнцIыкIу Алий 
и цIэр зезыхьэ Къэбэрдей 
къэрал драмэ театрым ще-

кIуэкIа творческэ пшыхь 
гъэ щIэгъуэнхэр. Актёр Iэза-
гъэмкIэ егъэджакIуэ, теат-
рымрэ киномрэ я актёр 
цIэрыIуэхэу Латушкэ Иван, 
Назаров Юрий, Костинэ 
Еленэ, Нечитайлэ Полинэ, 
Колосов Максим, Беляев 
Станислав, Ливанов Арис-
тарх, Судец Татьянэ, Чер-
нецкий Руслан, Красько 
Ольгэ, Крайновэ Янэ, Ка-
пустин Вадим, Перадзе Ге-
оргий, Алексеев Артём, Бу-
тенкэ Владимир, Запорожс-
кий Кирилл, Зацепин Антон, 
Меспорян Андраник я мас-
тер-классхэр щIэщыгъуэт 
икIи куп щIа фIэт. Пшыхьхэм 
екIуэлIахэм абыхэм Iэ-
гуауэшхуэ хуаIэтащ. Ди ар-
тистхэу Балъкъэр Тамарэ, 
Хьэмыку Жаннэ, Хьэщ-
хъуэжь Ислъам, Шыкуэ 
Аскэр, Хьэткъуэ Дианэ, Нэ-
гъуей Заур сыми Iуэхум 
жыджэру хэтащ. 

Ди жагъуэ зэрыхъунщи, 

кинофестивалыр и кIэм 
нэб лэгъащ. Киногъуазджэр 
фIыуэ зылъагъухэм Iэма-
лыфI яIащ кинотеатрхэм 
иджы ри щамыгъэлъэгъуа 
фильм нэхъыфIхэм еплъы-
ну, – жиIащ КъБР-м щэнха-
бзэмкIэ и министр Къумахуэ 
Мухьэдин. – Хабзэ зэры-
хъуауэ, Iуэхум дяпэкIи къы-
пытщэнущи, къыкIэлъыкIуэ-
ну зэхыхьэми хьэщIэхэр 
иджыри фыкъытхуеблэгъэну 
ди гуапэщ! ФIыкIэ ды зэхузэ!

Кинофестивалым и кIэух 
пшыхьым зыкърезыгъэхьэ-
лIахэм я нэгу зрагъэужьащ 
хьэщIэхэмрэ ди республи-
кэм и артистхэмрэ. Чристэн-
хэмрэ муслъымэнхэмрэ 
ятеу хуа усэ къеджащ кино-
актёр Бутенкэ Владимир. 
Музыкэ театрым и уэрэ джы-
IакIуэ Мэкъуауэ Астемыр 
игъэ зэщIащ куэдым фIыуэ 
ялъэгъуа, тхыдэ хьэлэмэт 
зиIэ «Лучший город земли» 
уэрэдыр. 

УФ-м щIыхь зиIэ и артист-
кэ, «Спокойной ночи, малы-
ши!» нэтыныр илъэс куэдкIэ 
езыгъэкIуэкIа Судец Та-
тьянэ налшыкдэсхэм фIэ-
хъус  гуапэкIэ захуигъэзащ 
икIи къыхигъэщащ Iуащхьэ-
махуэ лъапэ зыщигъэпсэху-
ну, бгым лыжэкIэ къы-
щижыхьыну зэрыфIэфIыр, 
Налшык къалэм и дахагъэм 
зэрихьэхуар. Пшыхьым ар 
къыщеджащ «Моя святая 
Русь» усэм. 

КърихьэлIахэм апхуэдэу я 
нэгу зрагъэужьащ уэрэ д-
жы IакIуэ Месропян Андра-
ник, театрымрэ киномрэ я 
актёр Колосов Максим, Бе-
ларусь Республикэм щIыхь 
зиIэ и артист, киномрэ теат-
рымрэ роль куэд щызы-
гъэзэщIа Чернецкий Рус-
там, театрымрэ киномрэ я 
актёр Алексеев Артём, «Ды-
щэ грамофон» лъэпкъ сау-
гъэтыр къэзыхьа, «Фабрика 
звёзд» проектым щытекIуа, 
актёр, режиссёр, уэрэ д-
жыIакIуэ, къэфакIуэ Заце-
пин Антон, «Фабрика звёзд» 
теленэтыным щытекIуа 
уэрэ джыIакIуэ, актёр цIэ-
рыIуэ Малинин Никитэ, те-
атрымрэ киномрэ я актрисэ 
Красько Ольгэ, татрымрэ 
киномрэ я актёр Запорож-
ский Кирилл, Музыкэ теат-
рым и уэрэджыIакIуэхэу 
Абэнокъуэхэ Рустамрэ 
 Альмирэрэ, уэрэджыIакIуэ 
Жаникаев Эльдар, Соттаев 
Къан щауэ зи художествен-
нэ унафэщI, щапхъэу къа-
лъыта «Iуащхьэмахуэ» къэ-
факIуэ ансамблым, Унэжо-
къуэ Тимуррэ Заремэрэ зи 
художественнэ унафэщI 
«Шагъдий» къэфакIуэ ан-
самблым, нэгъуэщIхэми. 
Пшыхьыр зэхуащIыжащ 
Крась ко Ольгэрэ Колосов 
Максимрэ зэдагъэзэщIа 
«Ка бардино-Ба лкария» 
уэрэ дымкIэ.

ТЕКIУЖЬ Заретэ.
Сурэтхэр Къарей Элинэ 

трихащ.

Къурмэн Хьэжымурат дыщэ медаль иIэу къиухащ Нал-
шык дэт курыт еджапIэ №18-р. Махуэ къэс щIэ гуэрхэр 
къищIэну, зэпеуэхэм хэтыну, щIэныгъэм и зэфIэкI ще-
плъыжыну фIэфIщ. 

МОСКВА авиацэмкIэ и институтым иригъэкIуэкIа «Траек-
тория взлёта» дунейпсо техникэ олимпиадэм щIалэр щыте-
кIуащ. НыбжьыщIэхэм я къэхутэныгъэ лэжьыгъэхэмкIэ 
Вер надский Владимир и цIэр зезыхьэ я урысейпсо зэпеуэм 
ехъулIэныгъэ иIэу щигъэлъэгъуащ и лэжьыгъэ купщIафIэр 
– «Аэродинамика» проектыр. 

Мы щIалэр икIи спортсменщ, куэдрэ текIуэныгъэхэр къы-
щехь спорт зэхьэзэхуэхэм. КиокусиинкаймкIэ спортым и 
мастерым и кандидатщ, Къэбэрдей-Балъкъэрым, Кавказ 
Ищ хъэрэм, Ипщэ федеральнэ щIыналъэм пашэныгъэр 
къыщыхьынымкIэ а спорт лIэужьыгъуэмкIэ мызэ-мытIэу 
чем пион щыхъуащ. НыбжьыщIэхэр щIызэпеуа «Ахмат» ку-
бокри къихьэхуауэ щытащ. 

Хьэжымурат физикэмкIэ зыуэ щыт къэрал экзаменым 
балли 100 къыщихьащ. Ар  иригъэджащ Гъэщокъуэ Галинэ. 

ХЬЭГЪЭБАНЭ Залинэ.

Иджыблагъэ хъыбар 
къы  зэрытIэрыхьамкIэ, 
иужь рей илъэсым Азер-
байджаным и «Нефтчи» 
футбол командэм щыджэ-
гуа  Мырзэ Резуан ди къэ-
ралым къегъэзэж. Къыз-
дигъэзэжри, Баку къалэм 
и топджэгу гупым яхыхьэн 
ипэкIэ щыджэгуа, Мэзкуу 
областым и «Химки» клу-
бырщ. 

« Ч Е М П И О Н АТ . КО М » 
спорт  хъыбарегъащIэ Iэна-
тIэм зэритхымкIэ, Резуан и 
узыншагъэр зыхуэдэр абы 
къыщапщытакIэщ икIи къэ-
нэжар зэгурыIуэныгъэм Iэ 
щIэдзынырщ. Зэрыжа Iэм-
кIэ, зэкIэ илъэситI пIалъэ 
хуэ дизкIэщ абы зэры хэ-
тынур, иужькIэ, лъэны къуи-
тIыр зэхуэарэзыуэ щытмэ, 
абы къыпащэнущ. «Хим ки» 
клубым Мырзэ Резуан зэ-
гурыIуэныгъэ ири щIы лIэ-
нущ я зэхуакум дэ лэл дэ-
мыту. Абы къикIращи, 
езым и щхьэ унафэ хуи-
щIы жынущ. 

Ди псалъэм щыхьэт те-
хъуэу, «Химки»-м и уна-
фэщI Оленев Николай 
«Матч ТВ»-м жриIащ 
 гъуа щхьэхъумэныкъуэ Мы р-
зэ Резуан зэпсэлъэныгъэ-
хэр зэрыдрагъэкIуэкIыр. 
«Ре  зуан иджыпсту допса-
лъэ. ЗэгурыIуэныгъэр и 
кIэм нэб лэгъащ, ар зэт-
щIылIэным къэнэжар зы-
мащIэщ», - жиIащ абы. 

Фигу къэдгъэкIыжынщи, 
адыгэ щIалэр Мэзкуу об-
ластым и командэм щы-
джэгуащ 2020 - 2023 гъэ-
хэм, икIи абы хэту губгъуэм 
къихьащ 67-рэ, топ 14 хьэр-
хуэрэгъухэм я гъуэхэм ди-
гъэкIащ, езым топыр ярита 
иужь гъуэр 7-рэ и ныб-
жьэгъухэм къащтащ. 

Бэджэнду Мырзэр тIэу 
Мэзкуу и «Спартак»-м къы-
Iа хауэ щытащ, ещанэм, 
мэз кудэсхэм я деж клубым 
къыщищэхури, зэгуры Iуэ-
ныгъэ ирищIылIащ. Ар-  
щ хьэ кIэ, Мырзэм и Iуэхухэр 
«Химки»-м щыдэкIакъым. 
Абы и щхьэусыгъуэу щытар 
а лъэхъэнэм командэм и 
тренер нэхъыщхьэ Гогниев 
Спартакрэ абырэ я зэхуа-

Тэрч щIыналъэм хыхьэ Инарыкъуей 
къуажэм иджыблагъэ щекIуэкIащ Афга-
нистаным щыхэкIуэда Джатэжьей Алик 
и фэеплъу футбол цIыкIумкIэ зэхьэ-
зэхуэ. Хэгъэрейхэм я гъусэу абы щыджэ-
гуащ Курп Ищхъэрэ, Курп Ипщэ, Тамбов-
скэ, Плановскэ къуажэхэм, Тэрч къалэм 
я командэхэр.

ХЭТАХЭМИ еплъахэми я дежкIэ гъэщIэ-
гъуэну икIи гукъинэжу екIуэкIа зэхьэзэхуэ-
хэм къарикIуэу финалым икIащ Курп Ищ-
хъэрэмрэ (Къаншыуей) Плановскэмрэ я 
топджэгу гупхэр икIи мыбдежым япэ увы-
пIэр щаубыдащ къаншыуейдэсхэм. Еща- 
нэ увыпIэм щхьэкIэ зэпе уащ Тэрч  къалэм 
и командэмрэ хэгъэрейхэмрэ. Ина-

рыкъуейр мыбдежым щынэхъ лъэщащ.
Зэ хьэзэхуэм и топджэгу нэхъыфIхэри 

абы щагъэбелджылащ икIи зэпеуэм и 
гъуащ хьэтет нэхъыфIу къалъытащ Пла-
новскэм щыщ Болэ Аскэр. Гъуащхьауэ нэ-
хъыфIыр КIэмпIарэ Рустамщ – Курп Ищ-
хъэрэ, топджэгу нэхъыфIыр Фомах 
Омарщ – Плановскэ. 

КъБР-м ФутболымкIэ и федерацэм 
къыбгъэдэкIыу зэхьэзэхуэм къыщыхэжа-
ныкIахэм топхэр, фэеплъ саугъэтхэр ира-
тащ. Абы нэмыщI, Инарыкъуей къуажэ ад-
министрацэмрэ хьэрычэтыщIэхэмрэ ахъ-
шэ кIэ нэхъыфIхэр ягъэпэжащ.

ТОМЭКЪУЭ Iэдэм.

Кинофестивалыр зэхуащIыж

Къаншыуейм и топджэгухэр

кум къыдэхъуа зэгуры мы-
Iуэныгъэхэрт. Абы иужь кIэ, 
Резуан нэгъуэщI командэ 
къилъыхъуэн хуей  хъуащ, и 
щхьэр зэры щIригъэхьам 
къы хэкIыу. Уеблэмэ, езым 
зэрыжиIэ жам кIэ, футбо-
лым къыхэкIыжын гупсы-
сэхэр иIэт. Зэман дэкIри, ар 
«Нефтчи» клубым къы щы-
хутащ.

А Iуэхухэр къызэрекIуэ-
кIам теухуа тхыгъэ ди газе-
тым тетауэ щытащ, ауэ, да-
уэ хъуми, абы иужькIэ осе-
тин щIалэр и къулыкъум 
трагъэкIащ, езы «Химки»-
ми Урысей Федерацэм и 
премьер-лигэм зыщимы-
Iэжьэжу, япэ лигэм еIэпхъу-
хын хуей хъуащ. 

Мис иджы, илъэс дэкIа 
нэужь, Мэзкуу областым и 
клубым япэ лигэм япэ 
увыпIэр къыщихьри, УФ-м 
и РПЛ-м къигъэзэжащ. Абы 
зыщигъэбыдэн щхьэкIэ, 
топ джэгу Iэзэхэр къилъы-
хъуэн щIидзащи, ди щIалэр 
и деж аргуэрыжьу ирагъэб-
лэгъэж. Дауи, Мырзэм и зэ-
фIэкIымрэ и джэгукIэр зы-
хуэдэмрэ абыхэм ямы щIэу 
щыткъым. 

МыдэкIэ, иужьрей илъэ-
сым Резуан здэщыIа Баку и 

«Нефтчи»-м хэту 25-рэ топ-
джэгу губгъуэм къихьащ, 
зы топ дигъэкIащ. Зэныб-
жьэгъугъэ зэIущIэу Санкт-
Петербург къалэм и «Зе-
нит»-м дэджэгуу Резуан 
абы яхудигъэкIа топитIыр 
футболеплъхэм фIыуэ 
ящIэ жын хуейщ.

Ауэ, ди щIалэм и зэфIэкI 
псор нэсу а клубым къыщи-
гъэлъэгъуэфакъым. Абыи 
щхьэусыгъуэ зыбжанэ 
иIащ. Япэрауэ, езым зэры-
жиIэжамкIэ, япэ махуэм 
къыщыщIэдзауэ клубым и 
гъусэу 2023 - 2024 гъэ джэ-
гугъуэщIэм зыхуигъэ хьэ-
зыракъым. ИтIанэ, клубым 
ар езыгъэблэгъа тренер 
Му ту Адриан и унагъуэ 
Iуэху кIэ командэр къигъэ-
нэн хуей хъури, абы и пIэкIэ 
къэкIуар Резуан къыкIэ-
лъыплъыщакъым, иужькIэ, 
фэбжь игъуэтри - джэгуа-
къым. АдэкIэ и контрактым 
и пIалъэр и кIэм нэсри, 
щхьэхуит къэхъуащ.

Мырзэ Резуан и ныбжьыр 
илъэс 30 хъууэ аращ, 
Transfermarkt интернет-пор-
талым зэритхымкIэ, еврэ 
мин 400 ар и уасэщ.

ХЬЭЩЫКЪУЕЙ Олег. 

КъБР-м и Музыкэ теат рым мэкъуауэгъуэм и 21-м щы-
зэхуащIыжащ «Къэ бэр дей-Балъкъэр-2024» лъэп къыбэ 
кинофестивалыр. Пшыхь гуапэр ирагъэкIуэкIащ «Ка-
бардинка» къэрал академическэ къэфакIуэ ансамблым 
и къэфакIуэ Дер Иринэ, Музыкэ къэрал театрымрэ 
«Балкария» IуэрыIуатэ-этнографие къэфакIуэ ансамб-
лым рэ я къэфакIуэ Гуртуевэ Лейлэ, КъБР-м гъуаз-
джэхэмкIэ щIыхь зиIэ и лэжьакIуэ, урысейпсо, дуней-
псо кинофестивалхэм я къызэгъэпэщакIуэ Новожилов 
Сергей.

2016 гъэ лъандэрэ «Принт 
Центр» тхылъ тедзапIэм ду-
нейм къыщытохьэ «Заметки» 
проектым хыхьэ тхылъхэр. 
Iуэхугъуэ зэмылIэужьыгъуэ-
хэм теухуауэ илъэс зэхуэ-
мыдэхэм газетхэмрэ сбор-
никхэмрэ къытехуахэращ 
абы хэм лъабжьэ яхуэхъур. 
Иджы зэуэ тхылъищ къы-
дэкIащ - XI, XII, XIII къыдэкIы-
гъуэхэр. Ахэр зэхэзыгъэувар 
Мамхэгъ Астемырщ. 

КъБР-м, КъШР-м, Осетие 
Ищхъэрэ – Аланием къы щы-
дэкI газетхэм, тхакIуэ зыб-
жанэм я IэдакъэщIэкIхэр 
зэрыт «Кавказалогия» тхы-
лъым Астемыр и тхыгъэу 2013-
2021 гъэхэм ихуахэращ тхылъ-
хэм щызэхуэхьэсар. Псалъэм 

и хьэтыркIэ, абы итщ Урыс-
Кавказ зауэм, хэхэс гъащIэм, 
адыгэ лъэпкъым и лIакъуэхэм, 
абыхэм я зэфIэкIым, осетин-
хэмрэ адыгэхэмрэ я зэныб-
жьэгъугъэм и щапхъэхэр, нэ-
гъуэщI куэди. 

Тхылъхэр бжыгъэ мащIэ 
фIэкIа хъуркъым икIи ящэну-
къым. Абыхэм ярытхэр зы-
фIэгъэщIэгъуэнхэм   къы ща- 
 гъуэтынущ Мэлбахъуэ  Тимборэ 
и цIэр зезыхьэ республикэ 
библиотекэм, Къэ бэр дей-
Балъ къэр къэрал университе-
тым, КъБР-м и ЩIэныгъэ къэ-
ху такIуэ институтым, Архив 
IуэхущIапIэм я библиотекэхэм, 
Хьэтуей курыт еджапIэмрэ 
ЩэнхабзэмкIэ унэмрэ хэт биб-
лиотекэхэм. 

 ИСТЭПАН Залинэ.  


